
Tibonyaan ti
JONN
Imee tina

Unii u biyin u ke Limoboln na aabor

1 Uwumbor aah kaa nan kee naan dulnyaa na,
ubaa nan bi, bi yin u ke Limoboln. U nan bi
Uwumbor chee, ki bi ke Uwumbor aah bi pu na.
2 U nan bi Uwumbor chee ki nyan ni mpiin la.

3 Uwumbor nan cha u naan tiwan momok. Tiwan
nibaa aa gur waa naan ni. 4Uma le ye umofadaan.

Limofal ngbaan tii binib nwiihn mu woln bin-
imbil na. > Nwiihn ngbaan wolni mbomboon ni.
Mbomboon aa junn nwiihn ngbaan.

6 Uwumbor nan tun ni uja ubaa, bi nan yin u ke
Jonn. 7U dan ke u nan tuk binib nwiihn ngbaan
aabor, aan binib momok nun waah len pu na, aan
ki gaa nwiihn ngbaan. 8 Jonn aa nan ye nwiihn
nghaan. U dan ke u nan tuk binib nwiihn ngbaan
aabor la. 9 Nwiihn ngbaan le ye nwiihn bamonn,
le ki dan dulnyaa wee ni ki nan woln binib momok
aanimbil.

10Baah yin u ke Limoboln na nan naan dulnyaa,
ki dan nan bi dulnyaa ni, le dulnyaa aanib aa bee
u. 11U dan udo aatiy ni, le udo aatir ni yaab yii u.
12 Binib bimok gaa u na, u tii bi nsan ke bi kpaln
Uwumbor aabim. Bima le ye binib bi gaa u ki
kii na. 13 Baah kpaln Uwumbor aabim na, naa ye
ke binibom le ma bi Uwumbor aamaal ni, kaa ye

binibom aageehn pu. Uwumbor le ma bi waamaal
ponn ni.

14Baah yin u ke Limoboln na nan kpaln unibon,
ki nan bi tikaasisik ni. U gee binib chob, ki len
ibamon baanja la. Le ti kan waah kpa mpoon pu
na. Waah ye Uwumbor Aajaponbaal na, u kpa
mpoon ke Ute Uwumbor aah kpa pu na.

15 Jonn nan tuk binib waabor, ki len ke, “M nan
tuk nimi ke unii u ga paan ni mpuwob na jer mi;
baah kaa nan kee ma mi na, u nan bi. Uma le na.”

16 Uwumbor aah bi pu na, u mu bi kina le chob.
Le ti momok gaa waabimbin. U ja Uwumbor aany-
oor na ti pu, ki beenin pani timi tinyoor n-yoonn
momok. 17 Uwumbor nan tuk Moses waakaal ke u

di tuk timi. Yesu Kristo dan nan tuk timi Uwumbor
aah gee timi pu na, ki tuk timi tibor ti ye mbamon

na. 18Ubaa aa kee kan Uwumbor. Ujaponbaal Yesu
Kristo, u bi ke Ute Uwumbor aah bi pu na, ki biu
chee na, uma le tuk timi Uwumbor aah bi pu na.

Jonnu nan muini binib nnyun nina aah len puna
(Matiu 3.1-12; Mak 1.1-8; Luk 3.1-18)

19Juu yaab bi nan bi Jerusalem aatin) ni na nan
tun ni Uwumbor aatotoorb ni Liifai yaab Jonn chee
ke bi ti baa u, “Aa ye nma?”

20 Le Jonn tuk bi mbamon, kaa gur tibaa. U nan
tuk bi mbamon, ki len ke, “Maa ye Kristo u ga gaa
binib lii na.”

21Le biki baa uke, “Aa ye yma? Aa ye Elaija aa?”

Le u bui bi, “Maa ye.”

Binan ki baa u ke, “Aa ye Uwumbor aabonabr u
bibui ke u ga dan aa?”

Le u bui bi, “Aayii.”

22 Nima pu na, bi nan ki baa u ke, “Aa ye yma?
Tuk timi, aan ti ti tuk binib bi tun ni timi na. Aa ga
len saabor ngbaan kinye?”

23U nan bui ke,
“M ye nneel mu tar nteersakpiin ni na ke:

‘“Toor Uwumbor aasan man.’ ™

Uwumbor aabonabr Aisaya nan len kina la.

24Binib bi nan baa Jonn mbaan ngbaan na nyan
ni Farisii yaab chee la. 25 Le bi ki baa u ke, “Saah
kaa ye Kristo u ga gaa timi lii na, kaa ye Elaija, kaa
ye Uwumbor aabonabr ngbaan mu na, ba pu aa
muini binib nnyun ni?”

26 Le u bui bi, “Mma muini binib nnyun ni la.
Ubaa mu bi nikaasisik ni. Nimi le aa nyi u. 27U
ye unii u paan ni mpuwob na. Maa njeer ke m chuu
gbiln waanaatak aanmin tii u.”

28 Bi nan len tob chee tibor ngbaan Betani aatin,
ki bi Joodann aamoodapuul, Jonn aah muini binib
nnyun ni nin chee na ni.

Unii uye Uwumbor Aapihbo na

29Kiwoln kitaak le Jonn kan Yesu choo u chee, le
u bui ke, “Lik, Uwumbor Aapihbo u nyani dulnyaa
niaanib aatunwanbir na. 30 M nan len ke uja ubaa
paan ni mpuwob ki mu tee jer mi; baah kaa nan
kee ma mina, unan bi. Uma le na. 31 Min mbaa aa
nan nyi u; m muini binib nnyun ni ke nimi Israel
yaab beeula.”

32 Le Jonn jin seeraa ki tuk binib, “M kan
Uwumbor Aafuur Nyaan nyan ni paacham ki
naahn linanjel, ki nan tor) u pu. 33 Min mbaa aa
nan nyi u; Uwumbor u tun ni mi ke m nan muin

* 1:23 : Lik Aisaya 40.3.

binib nnyun ni na, uma le bui mi ke m ga kan
Waafuur Nyaan sunn ni ki nan tor) uja ubaa pu, ke
uma le ye unii u ga ghiin binib Uwumbor Aafuur
Nyaan na. 34Le m kan kina, ki ji seeraa ki tuk binib
ke uma le ye Uwumbor Aajapoon.”

Binib bi puen na Yesu aadidiliib na

35Kiwoln kitaak le Jonn ni waadidiliib bilee nan
ki bi nima, 36 ki kan Yesu bi chuun nima. Jonn nan
lik u, le ki len ke, “Lik, Uwumbor Aapihbo.”

37Tonn aadidiliib bilee ngbaan nun waah len pu
na, le ki di paan Yesu pu. 38 Le Yesu fenn, ki kan bi
paan niu pu. Le u baa bi, “Ni ban ba?”

Le bi baa u, “Umomokr, aa koo la chee?”

39Le u bui bi, “Dan ki nan ti lik man.” Le bi dii u
ki ti kan waah koo nin chee na. Ni nan ye tikur
tinaa aayoonn la, le bi nan doon udo liyaadaal
nghaan.

40 Bijab bilee bi nan njun Jonn aah len pu aan ki
dii Yesu na, bi yin bi ponn ni ubaa ke Andru, u nan
ye Simonn Piita aanaal na. 4! Libuul ngbaan ni
le u buen ti kan ukpel Simonn, ki tuk u, “Ti kan
Masiya u ga gaa timi lii na.” Masiya ni Kristo ye
liyimbibaan la. 42Le u di u dan Yesu chee.

Le Yesu lik Piita, ki bui u, “Bi yin si le ke Simonn,
Jonn aajapoon. Bi ga li gur yin si ke Siifas la.”
Siifas aatataa le ye ke “litakpal.” Siifas ni Piita ye
liyimbibaan la.

Yesu aah yin Filip ni Natanael pu na
43 Ki woln kitaak le Yesu ban u buen Galilee
aatin) ni, ki kan Filip, le ki bui u, “Li dii mi.”
44 Filip do le ye Betseda aatin) ni. U ni Andru ni
Piita nyan ni kitinbaan ni la. 45 Filip mu nan ti

kan Natanael le ki tuk u, “Ti kan unii u Moses
ni Uwumbor aabonabtiib mu nan nmee waabor
Uwumbor aakaal aaghan ni na. Uma le ye Josef
aajapoon Yesu, u ye Nasaref aatin aanii na.”

461.e Natanael baa u, “Tiwanyaan nibaa ga nymaa
nyan ni Nasaref aatin ni ii?”

Le Filip bui u, “Dan nan lik.”

47Yesu nan waa Natanael choo u chee, le ki bui
ke, “Lik, Israel aabobamonn. Nnyamon aa bi u ni.”

48 Le Natanael baa u, “Aa na kinye ki ti nyi mi?”

Le Yesu bui u, “Saah ba bi likakaln taab na, m
puen kan si, Filip aa kee yin si.”

49 Le Natanael bui u, “Umomokr, aa sil
ye Uwumbor Aajapoon. Aa ye Israel yaab
Aaborkpaanla.”

S0Le Yesu baa u, “Maah bui ke m kan si likakaln
taab na, nima le cha aa gaa mi ki kii ii? Aa ga
mbamon la, ni ga kan kitaapaak chuu piir, ki
ga kan Uwumbor aatuuntiib cha paacham ki ki
sunni, min Unibon Aabo pu.”

2

lIwiinitaadaallebinanjiubondinn aajim Kana
aatin) ki bi Galilee ni na. Yesu aana mu nan bi
nima. 2Binan yin Yesu ni waadidiliib ke bi mu dan
nan ji. 3Ni nan bi cha, le gisubil aadaan na ti doo.
Le Yesu aana bui u, “Baa ki kpa ndaan.”

4 Le Yesu bui u, “Nna, ni ye maabor aa? Maay-

oonn aa kee fuu.” o
5 Le una bui bitutum na, “U yaa tuk nimi pu na
kan, ni pa kina.”

6 Tkin sakpiin iloob nan si nima. Galoy pi-
itaa, bee moninko ga ymaa koo mubaa ponn ni.
Juu yaab joo ikin ngbaan aanyun le finni bibaa,
baakaal aah dii pu na. 7 Le Yesu tuk bitutum
ngbaan, “Ban nnyun gbiin ikin nghaan man.” Le
bi ban nnyun gbiin i momok paapaa. 8 Le u tuk bi
ke bi kab ti tii njim aaninkpel. Le bi kab ti tii u.
9 Baah kab nnyun ngbaan ti tii u na, le mu kpaln
ndaan. Leuwublik, kaanyimu aah nyan nin chee
na. Bitutum bikab tiiunalenyi. Leuyinujaudin
upiina, 19ki nan bui u, “Binib momok yaa ban bi tii
ndaan kan, bi puen tiimumonala. Binib yaa nyun
ti bab kan, le bi nin tii bi ndaan mu kaa mo na. Si
ma kan, saah tii bi mu puwob na le mo ki jer saah
puen tii bi mu na.”

U nan tun lituln ngbaan Kana aatir ki bi Galilee ni
na nila. Le binib kan waah kpa Uwumbor aapoon
puna. Le waadidiliib gaa u ki Kkii.

12 Ubondinn aajim nghaan aah doo na, le u ni
una ni unaatiib ni waadidiliib buen Kapenaum
aatin ni, ki ti a iwiin ilee nima.

Yesu aah toor Uwumbor Aadichal pu na
(Matiu21.12-13; Mak 11.15-17; Luk 19.45-46)

13 Ni nan gur siib ke Juu yaab ji Lakr-jer aa-
jim.* Le Yesu buen Jerusalem aatin ni 14 ki ti koo
Uwumbor Aadichal ni, le ki kan binib ka nima ki
kooh inaaja, ni ipiih, ni yinanjel. Binib bi kpelni
yimombil na mu ka nima. 15 Le u di igmin na

* 2:13 : Israel yaab nan ji Lakr-jer aajim ke bi teer buyoonn
Uwumbor nan nyan bi tinaagbiir ni, Ijipt aatin ni na. Lik Nnyam
12.1-27.

linaalab, ki di jenn nyan inaaja, ni ipiih ngbaan
momoKk lipaal, le ki labr binib bi kpelni jimombil
na aateebul tiib chin, le nimombil yaa tob chee. 16U
nan tuk binib bi kooh ninanjel na, “Di rjinanjel ng-
baan nyan lipaal man. Ni taa ki di Nte Uwumbor
Aadichal na kinyar.” 17 Le waadidiliib teer ke ni
mee Uwumbor Aagbarn ni ke, “Uwumbor, maah
neen saadichal pu na bi ke mmiile aah wu mponn
nina.” Le bi bee ke ni ye Yesu aabor la.

ki mok timi ke aa kpa nsan ke aa na saah nani pu
na?”

19 Le u bui bi, “Gbaa wii Uwumbor Aadichal
limina, aan m di iwiin itaa ki fiin 1i.”

20 Le bi bui ke, “Nibin imonko ilee ni yiloob le bi
nan di maa Uwumbor Aadichal ngbaan. Le aa bui
ke aa ga di iwiin itaa fiin 1i ii?”

21To, umu aa nan len Uwumbor Aadichal aabor
la. Uma ubaa aawon le u nan len. 22 N-yoonn

mu u fikr nkun ni na, le waadidiliib teer ke u nan
len kina. Le bi pak waah len pu na, ni Uwumbor
Aagbar aah len pu na.

Yesu nyi binib momok aabimbin
23 Yesu aah bi Jerusalem aatin ni, njim nghaan

aatun pu na, le ki gaa u ki kii. 24 Uma aa tee gaa
bi ki kii; 25ba pu? u nyi binib momok aabimbin.
Waa ban ke ubaa nyaa u binib aabor. Uma ubaa
nyi binib aasui ni aabor.

3

Yesu aah tuk Nikodemus pu na

1 Uja ubaa mu nan bi nima, bi nan yin u ke
Nikodemus, unan ye Farisii aaniila, kiye Juuyaab
aaninkpel ubaa. 2 Le u buen Yesu chee kinyeek ki
nan bui u ke, “Umomokr; ti nyi ke aa ye Umomokr
u nyan ni Uwumbor chee na la; ba pu? ubaa aan
Uwumbor bi u chee.”

3 Le Yesu bui u, “M tuk si mbamon la, bi yaa
kaa ma unii lelee kan, waan ymaa koo Uwumbor
aanaan ni.”

4Nikodemus nan baa u, “Unii yaa por kan, bi ga
na kinye ki ki ma u lelee? U ga nmaa gir koo una
aaponn ni aan bi ki ma uuu?”

5 Le Yesu bui u, “M tuk si mbamon la, Uwumbor
Aafuur Nyaan yaa kaa ma unii lelee aan bi muin
unnyun ni kan, waan ymaa koo Uwumbor aanaan
ni. ¢ Unibon aah ma u na ye unibon la. Uwumbor
Aafuur Nyaan aah ma u na ye Uwumbor Aafuur
Nyaan yoo la. 7M tuk si la, see bi ki ma nimi lelee.
Maah tuk si pu na, taa cha ni gar nimi. 8 Libuln
daar cha laah ban nin chee na, le aa jun laah kpa
kifuuk pu na, kaa nyi laah nyan ni nin chee na, ki
mu aa nyi laah cha nin chee na. Ni bi kina le ki tii
unii umok Uwumbor Aafuur Nyaan ma u na.”

9Le Nikodemus baa u, “Ni ga a kinye aan ki pa
kina?”

10 Le Yesu baa u, “Aa ye unii u mok Israel yaab
Uwumbor aakaal na, le kaa bee maah len pu na
aatataa aa? 11 M tuk si mbamon la, ti len taah nyi
punala, ki tuk binib tinimbil aah kan puna, le naa
gaa taah len pu na. 12 M tuk nimi dulnyaa wee ni
aabor, le naa pak ti, ka m yaa tuk nimi paacham
aabor kan, ni ga na kinye ki pak ti? 13 Ubaa aa

kee buen paacham see min Unibon Aabo u [bi
paacham ki] nyan ni paacham na.

14«“Moses aah nan di uwaa fin ndo pu ki di choon
paacham nteersakpiin ni pu na, see bi di min
Unibon Aabo mu choon paacham Kkina, 15 aan unii
umok gaa mi ki kii na li kpa limofal 1i kaa kpa
ndoon na.”

16 Uwumbor aah gee dulnyaa aanib sakpen pu
na, nima le u di Ujaponbaal tii ni ke unii umok gaa
u kikiina taa kpo, uli kpalimofalli kaa kpa ndoon
na. 17 Uwumbor tun ni Ujapoon dulnyaa ni. Waa
tun ni u ke u nan ji dulnyaa wee ni aanib tibor, u
tun ni u ke u gaa bi lii la.

18 Unii umok gaa u ki kii na, Uwumbor aa len
ke waabor bii. Unii umok kaa gaa u ki Kii na,
Uwumbor len ke waabor bii a. Waah kaa gaa
Uwumbor Aajaponbaal ki kii na, nima le cha
Uwumbor len ke waabor bii. 19 Uwumbor aah ga
ji bi tibor pu na le ye ke nwiihn dan dulnyaa ni,
le binib yii mu, le ki gee mbomboon ni; ba pu?
baatuln aa nan. 20 Unii umok tun lituln li kaa nan
na, u nan nwiihn la, kaan dan nwiihn ponn ni,
binib taa kan waah tun pu na. 2! Unii umok tun
lituln li nan na kan, u choo nwiihn ponn ni ke
unii momok nan kan waah tun pu na, ke u tun
Uwumbor aah gee pu na la.

Jonn aah len Yesu aabor puna

22Yesu aah len tibor timina ki ti doo na, le u ni
waadidiliib buen Judea aatin ni, ki ti bi nima ki
muini binib nnyun ni. 23 Jonn mu nan bi muini
binib nnyun ni. U nan bi Enonn aatiy ni, Salim
aatin) chee, nnyun aah wiir nima chee pu na. Le

binib choo u chee, le u muini bi nnyun ni. 24 Baa
nan kee chuu u na kiyondiik ni n-yoonn ngbaan.

25 Le Jonn aadidiliib ni Juu aanii ubaa nan kpak
tob kinikpakpak, baah muini binib nnyun ni puna
pu. 26 Le bi dan Jonn chee ki nan tuk u, “UmomoKr,
lik, unii unan bi aa chee Joodann aamoodapuul na,
aan aanan tuk binib waabor na, u mu gur bi muini
binib nnyun ni, le binib momok gur chaa u chee.”

27 Le Jonn bui bi, “Ubaa aan nmaa nja nibaa see
Uwumbor le tii u. 28 Nimi nibaa rjun m len ke maa
ye Kristo u ga gaa binib lii na; Uwumbor tun ni
mi ke m li ye Kristo aasaloln ki toor nsan tii u.
29 Usapoon yaa kun uchal do kan, uchal le yeh u.
Le uchal aajo u si u chee ki nun waaneel na kpa
mpopiin pam. Nima le cha m mu kpa mpopiin
mbamom.” 30 Ni gan ke uma Kristo li moo kani
mpoon, le m ma gur.”

Unii u nyan ni paacham na aabor

31 Uma u nyan ni paacham na le jer binib
momok. Unii u nyan ni dulnyaa ni na ye dulnyaa
ni aanii la, ki len dulnyaa ni aabor la. Yesu u nyan
ni paacham na le jer binib momok. 32U tuk binib
waah kan pu na, ni waah njun pu na. Ubaa mu aa
gaa waah len pu na. 33 Unii umok gaa waah len pu
na, ukii ke Uwumbor ye mbamondaan la. 34 Yesuu
Uwumbor tun ni u na le len uma Uwumbor aabor;
ba pu? Uwumbor di Waafuur Nyaan mu kaa kpa
nnan na ghiin u. 35 Uwumbor gee Ujapoon Yesu
ki di mpoon momok na unaal ni. 36 Unii umok
gaa Uwumbor Aajapoon ki kii na le kpa limofal li

* 3:29 : Uja niusapoon ngbaan si Yesu ni waanib aasisii la, Jonn le
ye ujo.

kaa kpa ndoon na. Unii umok kaa kii Uwumbor
Aajapoon aamob na, waan kan limofal li kaa kpa
ndoon na. Uwumbor gee liguul u pu n-yoonn mu
kaa kpa ndoon na.

4

Yesu aah tuk Samaria aatin aapii pu na

1Le Farisii yaab jun ke Yesu nabinib waadidiliib
ki muin bi nnyun nikijer Jonn aah na puna. 2Yesu
ubaa mu aa muin binib nnyun ni. Waadidiliib na
le muini bi. 3 To, waah bee ke Farisii yaab njun kina
na, le u nyan Judea aatiy ni, ki ki gir buen Galilee
aatin ni. #Waah chana,le uneenke udii Samaria™
aatin ni.

5> Le u ti fuu Samaria aatin kibaa ni, bi yin ki ke
Saika. Bukpaab bu Jakob nan di tii ujapoon Josef
na aa daa nima chee. 6 Jakob aanyunbun mu bi
nima chee. Le Yesu aah chuun na, u bak a. Nima
le u kal nnyunbun ngbhaan aamogbeln pu. Nwiin
nan bi kaasisik ni.

7Le Samaria aapii ubaa dan u nan lu nnyun. Le
Yesu bui u, “Pumi nnyun m nyu.” 8 Waadidiliib na
puun buen Kitiy) ponn ni bi ti daa tijikaar.

9Le upii ngbaan bui u, “Aa ye Juu aaniila, m mu
ye Samaria aapii la. Ba pu aa bui mi ke m tii si
nnyun?” Juu yaab ni Samaria yaab aa kpaani tob
chee, nima le cha u len kina.

10Le Yesu bui u, “Aa yaa ba nyi Uwumbor aah tii
binib pu na, ki yaa ba nyi unii u mee si nnyun na
kan, aa ba ga bui u ke u tii si nnyun mu ye limofal
aanyun na, le u ba ga tii si.”

4:4 : Samaria yaab ni Juu yaab aakaasisik ni aa nan mo.

11 Le upii ngbaan bui u, “Maaninkpel, saa
kpa goomaa, nnyunbun nghaan nyoo, aa ga kan
limofal aanyun ngbaan la chee? 12 Tiyaaja Jakob,
ni ujapotiib, ni waawakor nan nyu nnyunbun ng-
baan nila. Uma le nan tii timi nnyunbun nghaan.
Aajer uma la aa?”

13 Le Yesu bui u, “Unii umok nyu nnyun mue na,
nnyunyuu ga ki chuu u. 14 Unii umok nyun maah
ga til u nnyun mu na, nnyunyuu aan ki chuu u.
Maah ga tii u nnyun mu na, mu ga li ye nnyunbun
mu bu u ponn ni kaan foor na, mu ga tii u limofal
li kaa kpa ndoon na.”

15 Le upii ngbaan bui u, “Maaninkpel, tii mi
nnyun nghaan aan nnyunyuu taa ki chuu mi, aan
m taa ki dan do nan lu nnyun.”

16 Le Yesu bui u, “Li cha ki ti yin ni aachal, aan ki
gir ni.”

17Le u bui u, “Maa kpa chal.”

Le Yesu bui u, “Saah len ke saa kpa chal na, niye
mbamon la. 18 Aa nan kpa chatiib binmu la. Saah
biuja uchee dandana na aachal aa ye u. Saah len
pu na, aa len mbamon la.”

19 Le upii ngbaan bui u, “Maaninkpel, m bee
ke aa ye Uwumbor aabonabr la. 20 Timi Samaria
yaab aayaajatiib nan dooni Uwumbor lijool limina
paab la, le nimi Juu yaab ma bui ke ni rjan ke binib
li dooni Uwumbor Jerusalem aatin ni.”

21 Le Yesu bui u, “Upii, pakn maah ga len pu
na, n-yoonn choo, binib aan nan ki doon Tite
Uwumbor lijool limina paab, ki mu aan ki doon
u Jerusalem aatin ni. 22 Nimi Samaria yaab dooni
Uwumbor u naa nyi u na. Timi Juu yaab ma dooni

Uwumbor u ti nyi u na la. Unii u ga gaa dulnyaa
ni aanib lii na nyan ni Juu yaab aakaasisik ni la.
23 N-yoonn choo, ki mu fuu ni a, le binib bi dooni
Tite Uwumbor mbamom na ga li dooni u bisui ni,
Waafuur Nyaan aapoon pu. Uwumbor ban binib
kina aabolnlebilidooniu. 24Uwumbor ye kifuurk
la. Le binib bimok dooni u na li dooni u bisui ni,
Waafuur Nyaan aapoon pu.”

25 Le upii ngbaan bui u, “M nyi ke Masiyaf u bi
yin u ke Kristo na ga dan. U yaa fuu ni kan, u ga
nan tuk timi tiwan momok aah bi puna.”

26 Le Yesu bui u, “Min u bi len aa chee na, m ye
uma.”

27 Libuul ngbaan ni le waadidiliib fuu ni. Baah
nan mui u ni upii bilen tob chee tibor na, le ni gar
bipam; ubaa mu aa baa upii ngbaan, “Aa ban ba?”
kaa baa Yesu mu, “Ba pu aa len u chee tibor?”

28 Le upii ngbaan di waanyunbuul siin, ki buen
kitin ni, ki ti bui binib ke, 29 “Dan nan lik man uja u
tuk mi maah nan tun puna momok na. Ujangbaan
ga li ye Kristo u ga gaa timi lii na la aa?” 30 Le bi
nyan Kitin) ni ki cha u chee.

31 Upii ngbaan aah gir buen Kkitiy ni na, le Yesu

32 Le u bui bi, “M kpa tijikaar ti naa nyi tibor na
mji”

33 Waah len kina na le waadidiliib baa tob,
“Ubaa le taanin joo ni tijikaar nan tii u uu?”

T 4:25 : Hiibru aaliin ni, bi yin u ke Masiya, le ki yin u ke Kristo,
Griik aaliin ni. Naatataa le ye ke “Unii u ga gaa binib lii na.”
I 4:27 : Juu yaab aabimbin aah nan bi pu na, uja ni upii u kaa
ye upuu na aan ghaa tob chee tibor.

34Le ubuibi, “Maajikaar le ye ke m ja Uwumbor
u tun ni mi na aah gee pu na, ki tun waatuln doo.
35 Ni nakl liyatapakl ke, ‘Ni gur inmal inaa le ni
yeer lijikaacheel.” To, m tuk nimi la, yaar lik man,
tijikaar yeer licheel a. 36 Unii u chee na ga kan
tipar, ki ga di binib koon Uwumbor aanaan ni, aan
bi kan limofal li kaa kpa ndoon na. Nima le ga
cha unii u bun na, ni unii u chee na momok li kpa
mpopiin. 37 Bilen ke ‘Ubaa bun, le uken chee,’ le ti
gbii; 33ba pu? m tun nimi, ni ti chee tijikaar ti naa
tun taatuln na. Biken aatuln pu, le ni jin tinyoor.”

39 Le upii ngbaan tuk Samaria yaab bi bi Kitiy
ngbaan ni na ke Yesu tuk u waah nan tun pu na
momok, nima le cha bi ponn ni pam gaa Yesu ki kii.
40 Le bi dan u chee, ki garj u ke u li bi bi chee. Le u
na bi chee iwiin ilee.

41 1e binib bi gaa u ki kii waaliin pu na wiir ki
jer binib bi gaa u ki kii upii nghaan aaliin pu na.
42 Le bi tuk upii ngbaan, “Ti gaa u ki kii la; naa ki
ye saaliin pu le ti gaa u ki kii. Timi tibaa jun waah
len pu na, ki bee ke u sil ye Kristo u ga gaa dulnyaa
ni aanib lii na.”

Yesu aah cha uninkpel ubaa aabo paok pu na

43 Yesu aah bi bi chee iwiin ilee na, le u nyan
nima ki buen Galilee aatin ni. 44 Uma ubaa le len
ke Uwumbor aabonabr ma kan, udo aatin ni aanib
aan nyun u. 45 Waah ti fuu Galilee aatiy) ni na le
bi gaa u; ba pu? bi mu nan buen Jerusalem bi ti ji
na, njim nghaan yoonn.

46 Le u ki dan Galilee aatin kibaa ni, bi yin ki ke
Kana, waah nan cha nnyun kpaln ndaan nin chee

na. Le uborkpaan aakpambalb ponn ni ubaa bi
Kapenaum aatin) ni. Le ujapoon bun. 47 Uninkpel
nghaan nan nun ke Yesu nyan ni Judea aatin ni ki
bi Galilee aatiny ni. Le u buen Yesu chee, le ki ti gay
u ke u dan udo, ki nan cha ujapoon u ban u kpo
na aaween sor). 48 Le Yesu bui u, “Ni yaa kaa kan

49 Le uninkpel ngbaan bui u, “Ndindaan, dan
mala. Aa yaa taan kan, aa ga nan mui maabo kpo

50 Le Yesu bui u, “Li dii saasan. Aajapoon kan
limofal la.”

Le uja ngbaan pak Yesu aah len pu na, ki labr
kun. 51 Waah paan ni nsan pu na le waatutum
tooh ni u nsan ni ki nan bui u ke waabo na kan
limofal a.

52 Le u baa bi, “Bayoonn ni sonj?” Le bi bui u,
“Fen na, nwiin aah kpar buyoonn na, le uwon
so1).” 33 Le ujangbaan mu bee ke n-yoonn mu Yesu
fe bui u ke ujapoon kan limofal na le na. Kina pu le
cha u ni waachiln ni aanib momok gaa Yesu ki kii.

waah nyan ni Judea aatir) ni ki bi Galilee ni na.

S

Yesu aah cha uja pook nnyunbun chee pu na

1 Nee aapuwob le Juu yaab aajim mubaa nan
bi. Le Yesu buen Jerusalem. 2Jerusalem ponn ni
le nnyunbun mu waa na bi ipiih aabisamob chee.
Juu yaab aaliin ponn ni bi yin nnyunbun ngbaan
ke Betsata. Tinaamboln tigmu nan si gob nnyun-
bun ngbaan. 3 Le bibum wiir ki do tinaamboln
nghbaan ponn ni. Bi nan ye bijoom, ni biwob, ni

binib bi aawon faan na, [ki do kii buyoonn nnyun
ga fii yey) na; 4 ba pu? nwiin nwiin le Uwumbor
aatuun ubaa sunn ni ki nan koo nnyunbun ni, ki ti
kur nnyun. Bundaln u yaa ti dan nan kur nnyun
na kan, ubun u puen koo nnyun ni na kan, le u
pook.] 5 Le uja ubaa bi nima ki bun gibin piitaa ni
yiniin. 6 Le Yesu kan u, u do nima, le ki bee ke u bun
niyunn. Le u baa u, “Aa ban aa pook aa?”

7Le u bui u, “Ndindaan, nnyun yaa fii yer) kan,
maa kpa unii u ga di mi koon nnyun ni na. M yaa
ban m koo nnyun ni kan, le ubaa puen mi ki koo.”

8 Le Yesu bui u, “Fiin ki yoor saawandookaan ki
li chuun.” 9 Libuul ngbaan ni le u pook, le ki yoor
waawandookaan, ki bi chuun.

Liyaadaal ngbaan nan ye Juu yaab aakpaakool
daal la. 10 Nima pu le Juu yaab bui uja u pook na,
“Din ye likpaakool la. Saah yoor saawandookaan
na, aa bii timi aakaal.”

11 Le u bui bi, “Uja u tii mi laafee na, uma le bui
mi ke m yoor maawandookaan ki li chuun.”

12 Le bi baa u, “Nma ye u bui si ke aa yoor
saawandookaan ki li joo chuun na?”

13 Le uja u pook na aa nyi unii u ye na; ni ba ye
kinipaak ni la, le Yesu nyan nima ki buen.

14 Nee aapuwob le Yesu kan u Uwumbor
Aadichal ni le ki bui u, “Lik, aa pook a. Aa taa
ki tun titunwanbir aan ki taa ki kan falaa u jer

saah kanuna.”
15Le uja ngbaan buen ti tuk Juu yaab ke Yesu le

ye uja u cha u pook na. 16 Nima pu le Juu yaab nan
muk Yesu, ke ba na u tii ubun laafee likpaakool
daal. 17 Le Yesu bui bi, “Nte Uwumbor beenin tun
lituln le ki nan saa dandana wee, le m mu bi tun.”

18 Waah len kina na, le Juu yaab moo ban bi ku
u; bapu? naayewaah biilikpaakool daal aakoobil
na baanja, u yin Uwumbor ke Ute. Waah yin u ke
Ute na, u di ubaa yar) Uwumbeor la.

Yesu aah kpa tininkpir pu na

19 Le Yesu bui bi, “M tuk nimi mbamon la, min
Uwumbor Aajapoon aa ymaa na nibaa mbaa pu.
Maah kan Nte Uwumbor aah nani pu na, le m nani;
waah pani pu na, le min Ujapoon mu pani kina;
20ba pu? Nte Uwumbor gee mi Ujapoon, ki mok mi
waah tun pu na momok. U ga mok mi lituln li jer
limina na ke m tun, aan ni moo gar nimi. 21 Nte
Uwumbor aah fikr binib bi kpo na nkun ni, ki tii
bi limofal pu na, kina le min Ujapoon mu tii maah
lee bi na limofal. 22 Nte Uwumbor aa ji unii ubaa
tibor, u cha min Ujapoon le ji binib momok aabor,
23 aan binib momok nyun min Ujapoon ke baah
nyur) Nte Uwumbor pu na. Unii umok kaa nyuy
min Uwumbor Aajapoon na, waa nyur) Uwumbor
u tun ni mi nale na.

24 “M tuk nimi mbamon la, unii umok nun
maaliin ki gaa Uwumbor u tun ni mi na ki Kkii
na, u kpa limofal li kaa kpa ndoon na. Uwumbor
aan ji u tibor. U nyan nkun ni, ki kan limofal a.
25 M tuk nimi mbamon la, n-yoonn choo, ki mu
fuu ni a, le binib bi kpo na ga nyun min Uwumbor
Aajapoon aaneel pu, le bi nun na ga kan limofal.
26 Nte Uwumbor ye Umofadaan la, le ki na min
Ujapoon mu Umofadaan, 27 ki tii mi mpoon ke m
ji binib tibor; ba pu? m ye Unibon Aabo la. 28 Ni
taa cha nimina gar nimi man. N-yoonn choo, le
binib bimok bi yikaakul ni na ga nun maaneel pu,

29ki nyan ni. Binib bi nan tun lituln li nan dulnyaa
wee ni na ga fikr ki kan limofal li kaa kpa ndoon
na. Binib bi nan tun lituln li kaa nan na ga fikr ki
kan ntafadaan.”

Tiwan ni mok ke Yesu sil nyan ni Uwumbor chee
na

30 “Maa nmaa nja nibaa mbaa pu. M ji binib tibor,
Uwumbor aah tuk mi pu na la. Maah ji bi tibor
pu na, ni nan; ba pu? maa ban maageehn, m ban
Uwumbor u tun ni mi na aageehn la.

31“M yaa tuk nimi maah ye pu na kan, ni ga len
ke taa gbii. 32 Ubaa mu bi ki len maah ye pu na.
Uma le ye Uwumbor. M nyi ke waah len pu na, ti
gbii. 33 Ninan tun binib Jonn chee. U mu nan tuk
nimi maah ye pu na, ki tuk nimi mbamon. 34 Naa
ye ke m ban unibon aaseeraa la. M ban ke ni nmar,
nima le cha m teer nimi Jonn aah len puna. 35 Jonn
nan bi ke karyaa u gaal mmii ki wiin na la. Ninan
gee ke ni li bi waawiihn ni, ni yunn siib, ki nan
kpa mpopiin. 36 Jonn nan tuk nimi maah ye pu na.
Tiwan nibaa mu bi ki ji seeraa Ki tii mi, ki jer Jonn
aaseeraa. Nte Uwumbor tii mi lituln ke m tun 1i
ki doo. Lima le m tun. Lituln ngbaan le ji seeraa
ki tii mi ke Nte Uwumbor tun ni mi dulnyaa wee
ni. 37 Nte Uwumbor u tun ni mi na, uma ubaa le ji
seeraa ki tii mi. Naa kee jun waaneel, ki mu aa kee
kan unimbil wob. 38 Waaliin aa bi nisui ni; u tun
ni mini chee, le naa pak maah len pu na; nima le

mok ke waaliin aa bi nisui ni. 39Ni karni Uwumbor
Aagbar ke ni bee kaah len pu na; ba pu? ni dak ke

ni ga kan limofal 1i kaa kpa ndoon na ki ponn ni.
Kigban ngbaan len maabor le na. 49 Le naa kii ke
ni dan m chee, aan ki kan limofal.

41“Unyunni mi na aa ye unibon. 42M nyi nimi ke
naa gee Uwumbor. 43 M dan ni chee Nte Uwumbor
aayimbil pu, le naa gaa mi. Ubaa mu yaa dan ni
chee uma ubaa aayimbil pu kan, ni ga gaa uma.
44 Ni nyupni tob la, kaa ban ke Uwumbor, u ye
Uwumbor baan na, li nyunni nimi. Ni ga na kinye
aan ki gaa mi ki kii? 45 Ni taa dak ke m ga bii nimi
Nte Uwumbor chee. Ubaa le bi ki ga bii nimi. Uma
le ye Moses. Ni mak ke ni ga nmar waamobon pu.
46 To, ni yaa ba pak waamobon kan, ni ba ga pak m
mu aaliin; ba pu? maabor le u ymee. 47 Ni yaa kaa
pak waah nmee pu na kan, ni ga na kinye ki pak
maah len puna?”

6
Yesu aah kpiin binib nichur ninmu pu na
(Matiu 14.13-21; Mak 6.30-44; Luk 9.10-17)
1Yesu aah len kina ki ti doo na, le u puur Galilee
Aanyusakpem. Biyin mu ke Galilee, le ki ki yin mu
ke Tiberias. 2Kinipaak nan dii u. Bi kan waah tun
bidiiu. 3Leujonlijool paab, le u ni waadidiliib kal
kitin nima. 4Ninan gur siib Juu yaab ji njim mu bi
yin mu ke Lakr-jer aajim na.” 5 Le Yesu yaar lik, le
ki kan kinipaak choo u chee. Le u baa Filip, “Ti ga
daa tijikaar la chee aan binib ngbaan ji?” ¢ Uma
ubaa nyi waah ga ya pu na, le ki baa Filip kina ke
u lik ke u ga len kinye.
7 Le Filip bui u, “Ti yaa di iwiin ikui ilee aapal
daa tijikaar kan, taan fuu bi momok kan siisii ki ji.”

* 64 : Israel yaab nan ji Lakr-jer aajim ke bi teer buyoonn
Uwumbor nan nyan bi tinaagbiir ni, Ijipt aatin ni na. Lik Nnyam
12.1-27.

8 Le waadidiliib ponn ni ubaa, bi yin u ke An-
dru aan u ye Simonn Piita aanaal na, bui u ke,
9 “Unachiponbo ubaa bi do ki joo giboroboro kpin
pinmu ni njanbim mulee; binib ngbaan mu aah
Wiir pu na, nimina ga ja bi ba?”

10 Le Yesu bui bi, “Cha binib ngbaan kal ki-
tin.” Timosonn nan wiir nima chee. Le bi kal
kitiy. Bijab ga nan li fuu nichur gigmu. 11 U nan
yoor jiboroboro kpin ninmu ngbaan, le ki doon
Uwumbor, ki geei geei ki tii binib bi ka kitiy) na, le
ki geei geei njanbim mulee na mu, ki tii bi, bimok
aah banpuna. 12Le bi momok nman ki ti bab. Baah
nman Ki ti bab na, le u bui waadidiliib, “Kuun ni
baah nyman gur ni na man, nibaa taa bii.” 13 Baah
Iyman 1)iboroboro kpin ninmu ki ti bab ki gur ni na,
binan kuun ni ghiin tibookur kipiik ni tilee la.
aatuln nghaan pu na, le bi bui ke, “Uja wee sil
ye Uwumbor aabonabr u bi nan len ke u ga dan
dulnyaa wee ninala.” 15 Yesu nan bee ke bi ban bi
chuu u mpoon ki di ya baabor. Nima pu le u nyan
bi chee, ki ki buen lijool ngbaan paab ubaa.

Yesu aah chuun nnyun pu pu na
(Matiu 14.22-33; Mak 6.45-52)

16 Kijook aah joor na, le waadidiliib buen
nnyusakpem ni, 17 ki ti koo bunob ni, ki cha
nnyusakpem aadapuul, Kapenaum aatir) ni. Waa
nan kee fuu bi chee, le ni mue. 18 Le libuln daar
ki poo sakpen, le tinyunkpenn feeni. 19 Baah njaal
burgob ki pii mal bitaa, bee binaa na, le bi kan u
chuun nnyun pu ki choo, ki duun ni baagob chee.
Le ijawaan chuu bi. 20Le ubuibi, “Min ye. Taa san

ijjawaan man.” 21 Waah len kina na, le bi nan kpa
mpopiin ki yoor u na burob na ni. Libuul nghaan
ni le bi fuu baah cha kitiy ki ni na.

Kinipaak ngbaan aah ban Yesu pu na

22Kiwoln kitaakle kinipaak ki gur nnyusakpem
aadapuul na kan ke burnob bubaa aa ki bi bi chee
nima, ki nyi ke burnob bubaa baanja le fe bi nima,
ki nyi ke Yesu aa fe koo buynob nghaan ni, waa-
didiliib chee, bi fe buen bibaa la. 23 Le injoi nyan
ni Tiberias aatin) ni, ki duun ni nin chee Yesu fe
doon Uwumbor ki tii bi tijikaar bijina. 24Kinipaak
ngbaan kan ke Yesu ni waadidiliib aa ki bi. Nima
pu le bi koo iyoi ni, ki cha nnyusakpem aadapuul,
Kapenaum aatir ni, bi ti ban Yesu.

Yesu le ye limofal aajikaar

25Le bi ti kan u nnyusakpem aadapuul, le ki baa
u ke, “Umomokr, aa fuu ni do bayoonn?”

26 Le u bui bi, “M tuk nimi mbamon la, naah fe
jin tijikaar bab na, nima le ni ban mi, naa ye ke ni
ninimbil li man tijikaar ti ga bii na pu. Ninimbil li
man tijikaar ti ga tii nimi limofal li kaa kpa ndoon
na pu. Min Unibon Aabo le ga tii nimi tijikaar
ngbaan; ba pu? min Unibon Aabo le Nte Uwumbor
mok ke m ye Waanii.”

28 Le bi baa u, “Ti ga na kinye aan ki tun
Uwumbor aatuln waah ban pu na?”

29 Le Yesu bui bi, “Ni gaa mi, u Uwumbor tun ni
na, ki kii man. Uwumbor aatuln le na.”

nteersakpiin ni; ni nmee Uwumbor Aagbar ni ke,
“U tii bi tijikaar ti nyan ni paacham na ke bi ji.’ ”t

32Le Yesu bui bi, “M tuk nimi mbamon la, naa ye
Moses le nan tii bi tijikaar ti nyan ni paacham na.
Nte Uwumbor le tii nimi tijikaar bamonn ti nyan
ni paacham na. 33 Tijikaar ti Uwumbor tii nimi na
le ye tijikaar ti nyan ni paacham Ki tii dulnyaa ni
aanib limofal 1i kaa kpa ndoon na.”

34 Le bi bui u, “Tidindaan, 1i tii timi tijikaar
nghaan n-yoonn momok.”

35 Le u bui bi, “Min le ye limofal aajikaar. Unii
umok dan m chee na kan, nkon aan ki chuu u. Unii
umok gaa mi ki kii na, nnyunyuu aan ki chuu u.
36 M nan tuk nimi ke ni kan mi, ki mu aa gaa mi
ki kii. 37 Binib bimok Uwumbor di bi tii mi na, bi
ga dan m chee. Unii umok dan m chee na, maan
yii u, m ga gaa u. 3 M nyan ni paacham ke m nan
na Uwumbor u tun ni mi na aageehn la. Maa dan
m nan na mbaa aageehn. 39 Uwumbor aah tii mi
binib bimok na, u ban ke m taa cha bi ponn ni ubaa
wor). U ban ke m fikr bi momok nkun ni, kookoo
aataadaal. Waageehn le na. 40 U ban ke unii umok
bee ke m ye Ujapoon, ki gaa mi ki Kkii na, u li kpa
limofalli kaa kpa ndoon na. Le m ga fikr u nkun ni,
kookoo aataadaal. Nte Uwumbor aageehn le na.”

41 Le Juu yaab nul u pu, ke ba na u bui ke u ye
tijikaar ti nyan ni paacham na. 42 Le bi baa tob ke,
“Uja wee aa ye Josef aajapoon Yesu uu? Ti nyi ute
niuna. Ba naulen ke unyan ni paacham?”

43 Le Yesu bui bi, “Ni taa nulni tob chee man.
44 Unii ubaa aan npmaa dan m chee see Nte

T 6:31 : Lik Nnyam 16.4, 15; Ilahn 78.24.

Uwumbor u tun ni mi na daa foor ni u m chee.
Unii umok dan m chee na le m ga fikr u nkun ni,

kookoo aataadaal. 45> Uwumbor aabonabtiib nan
nmee ke Uwumbor ga mok bi momok waasan.f Unii
umok nun Nte Uwumbor aah len pu na, ki bae
waakaal na, u ga dan m chee. 46 Ubaa aa kee kan
Nte Uwumbor. Min u nyan ni u chee na baanja le
kan u. 47 M tuk nimi mbamon la, unii umok gaa mi
ki kii na kpa limofal 1li kaa kpa ndoon na. 48 Min
le ye limofal aajikaar. 49 Niyaajatiib bi nan jin
mana ngbaan nteersakpiin ni na, bi kpo a. 50 Unii

bin- yoonn mu kaa kpa ndoon na. T1]1kaar tim ga
tii u na, tima le ye maawon. M ga di maawon tii
dulnyaa ni aanib, aan bi kan limofal.”

52 Waah len kina na, le Juu yaab kpak tob
kinikpakpak, “Uja ngbaan ga na kinye ki tii timi
waawon, aan tiji?”

53 Le u bui bi, “M tuk nimi mbamon la, ni yaa
kaa ji min Unibon Aabo aawon, kaa nyu maasin
kan, naa kpa limofal li kaa kpa ndoon na. 54 Unii
umok ji maawon ki nyu maasin na, u kpa limofal
li kaa kpa ndoon na, le m ga nan fikr u nkun ni,
kookoo aataadaal. 55 Maawon ye tijikaar bamonn
la. Maasin ye tiwanyukaan bamonn la. 56 Unii
umok ji maawon ki nyu maasin na, u bi m ni, le
m mu bi u ni. 57 Nte Uwumbor u ye limofal daan ki
tun ni mina, u pule mkpalimofal. Unii umok ji mi
na, m pu le u mu ga li kpa limofal. 58 Timina le ye

¥ 6:45 : Lik Aisaya 54.13.

tijikaar ti nyan ni paacham na. Unii umok ji ti na
ga li bi, ki nan saa n-yoonn mu kaa kpa ndoon na.
Tijikaar timina aa bi ke tijikaar ti niyaajatiib nan
jin tina; tijikaar ngbaan aa nan tii bi limofal li kaa
kpa ndoon na.”

59 Yesu nan bi mmeen aadiik ni, Kapenaum
aatin ni, le ki len kina.

Limofal li kaa kpa ndoon na aabor

60 Binib bi dii u na aah nun kina na, le bi ponn ni
pam bui ke, “Ti ye tibor ti poo na la. Ubaa aa nmaa
pel ti.”

61Le u bee usui ni ke bi nulni tibor ngbaan pu, le
ki baa bi, “Timina le kiir nimi maasan ni ii? 62 Ni
yaa ti kan min Unibon Aabo gir buen paacham
maah nan bi nin chee na kan, ni ga len kinye?
63 Uwumbor Aafuur Nyaan le tii binib limofal.
Tiwon aa kpa tinyoor tibaa. Tibor ti m len ni chee
na le tii nimi Nfuur Nyaan ni limofal. 64 Ni ponn
ni bibaa mu aa gaa mi ki kii.” Yesu aah nan piin
waatuln buyoonn na, u nan nyi binib bi kaa gaa u
ki kii na, ki nyi udaan u ga nan di u kooh waadim
puna. 65Le u ki bui bi, “Nima le cha m tuk nimi ke
ubaa aa ymaa dan m chee, see Nte Uwumbor chau
dan.”

66 Nee aapuwob le binib bi dii u na ponn ni pam
gir puwob kaa ki dii u. 67 Le u baa waadidiliib
kipiik ni bilee na, “Ni mu ga buen cha mi ii?”

68 Le Simonn Piita bui u, “Ndindaan, ti ga buen
yma chee? Sin le kpa limofal li kaa kpa ndoon na
aaliin. 69 Ti pak saah len pu na, ki bee ke aa ye
Uwumbor Aanii u ye Chain nala.”

70Le u bui bi, “M nyan nimi binib kipiik ni bilee,
le ni ponn ni ubaa ye kinimbor) aanii.” 71 U len
Judas u ye Simonn Iskariot aajapoon na aabor la;
uma Judas mu nan ye waadidiliib kipiik ni bilee

na ponn ni ubaa, u ga nan di Yesu kooh waadim
puna.

7

Yesu ni unaatiib aah len tob chee tibor pu na
1Nee aapuwob le Yesu bo dii Galilee aatingbaan
ni. Waa gee u bo dii Judea aatingbaan ni; ba pu?
Juu yaab bi bi nima na ban ke bi ku ula. 2Ni nan
gur siib, Juu yaab ji njim mu bi yin mu ke Tikakar
Aajim na.* 3 Le unaatiib bui u, “Siir do, ki li cha
Judea aatiy ni, aan binib bi dii si na mu ti kan

puna.” 5 Unaatiib mu aa nan gaa u ki kii.

6 Le u bui bi, “Maayoonn aa kee fuu. Nimi
aayoonn bin-yoonn momok la. “Dulnyaa aanib aa
I)maa li nan nimi. Bi nan mila; ba pu? m tuk bi ke
baatuln aa nan. 8 Nili cha ti ji njim ngbaan. Maan
kee buen; maayoonn aa kee fuu.” ° U nan len bi
chee kina, ki gaar Galilee aatin ni.

Yesu aah jin njim ngbaan pu na
10Unaatiib aah buen bi ti ji njim ngbaan na, leu
mu paan. Waa dii nsan binib aanimbil ni, ubaa aa
nyi ubor. 11 Le Juu yaab aaninkpiib ban u binib bi
jinjim na ponn ni, ki baa ke u bi la.

* 7:2 : Lik Liifai Yaab 23.34; Ikaal 16.13.

12 Le kinipaak na looni len waabor tob chee.
Bibaa len ke u ye unibamonn la. Biken len ke waa
ye, U I)manni binib la. 13 Ubaa mu aa len waabor
lipaal; bi san Juu yaab aaninkpiib ijawaan la.

14 Njim ngbaan aakpaakool aakaasisik ni le
Yesu koo Uwumbor Aadichal ni, le ki tuk binib
Uwumbor aabor. 15 Le ni gar Juu yaab aaninkpiib,
ke uja ngbaan aa bae mbaem; u na kinye ki nyi
kighan?

16 Le u bui bi, “Maah mok binib na, naa ye min
mbaa aamokm, ni ye Uwumbor u tun ni mi na
aamokm la. 17Unii ubaa yaa ban ke u ja Uwumbor
aageehn kan, u ga bee ke maah mok binib pu
na, ni ye Uwumbor aamokm la, naa ye min mbaa
aamokm. 18 Unii u len ubaa pu na, u ban ke binib
nyuy u la. Unii u ban ke binib nyur unii u tun ni
u na, uma le ye mbamondaan, kaa nymanni binib.
19Moses nan tii nimi nkaal. Ni ponn ni ubaa aa dii
nkaal ngbaan. Ba nja ni ban ni ku mi?”

20 Le kinipaak ngbhaan bui u, “Aa kpa kinimbor
la. Nma ban u ku si?”
likpaakool daal na, le ni gar ni momok. 22 Moses
nan tii nimi nkaal ke nili geei yjichakpan. To, naaye
Moses le puen tii nimi nkaal ngbaan, niyaajatiib
le nan puen tii nimi. Likpaakool daal, ubo u neer
ni gii uchakpaln na kan, ni geei la. 23 Ni geei ubo
aachakpaln likpaakool daal ke ni taa bii Moses
aakaal. Le maah cha ubun aawon momok pook
likpaakool daal na, ni gee linuul m pu uu? 24 Ni
taa bii unii, kaa nyi tibor ti bi usui ni na. Puen
bee tiwan ni bi usui ni na, aan ki nin len waabor
mbamom.”

Baah len Yesu aabor tob chee pu na

25Yesu aah len kina na, le Jerusalem yaab bibaa
baa ke, “Uja wee le bi ban bi ku u na aa? 26 Lik
waah len binib aanimbil ni pu na, le ubaa aa len
tibaa. Niye ke timi aaninkpiib sil nyi ke u ye Kristo
u ga gaa timi lii na aa? 27 Kristo na yaa fuu ni kan,
ubaa aan bee waah nyan nin chee na. Uja wee ma
kan, ti momok nyi waah nyan nin chee na.”

28 Yesu nan bi Uwumbor Aadichal ni, ki bi tuk
binib waaliin, le ki len mpoon pu, “Ni sil nyi mi ii?
Ni nyi maah nyan nin chee na aa? Maa dan mbaa
pu. U tun ni mi na ye mbamondaan la. Le naa nyi
u. 29 Min le nyi u; uma le tun ni mi. M nyan ni u
cheela.”

30 Waah len kina na, le bi ban bi chuu u. Ubaa
mu aa na u nibaa; ba pu? waayoonn aa nan kee
fuu. 31 Kinipaak ngbaan ponn ni binib pam le gaa
u ki kii, le ki bui ke, “Kristo yaa fuu ni kan, waan

Baah ban ke bi chuu Yesu pu na
32 Farisii yaab nan nun kinipaak ngbaan looni

len Yesu aabor kina. Le bi ni Uwumbor aato-
toorninkpiib tun baatutum ke bi ti chuu ni u. 33U

nan bui kinipaak nghaan, “M ga li bi ni chee ni
yunn siib, le ki nin gir buen u tun ni mi na chee.
34Ni ga nan ban mi, kaan kan mi. Maah ga tili bi
nin chee na, naan nmaa buen nima chee.”

35Juu yaab nan baa tob ke, “Uja ngbaan ga buen
la chee, aan taan kan u? U ga buen Juu yaab aah
yaa nin chee Griik yaab aatingbaan ni na, ki ti tuk
Griik yaab Uwumbor aabor aa? 36 Ulen ke ti ga ban
u, kaan kan u, kaan nmaa buen waah ga li bi nin
chee na. Waah len pu na aatataa ye kinye?”

Limofal aanyun aabor

37 Bundaln njim ga doo na, liyaadaal le nan ye
njim sakpem. Liyaadaal ngbaan le Yesu sil ki len
mpoon pu, “Nnyunyuu yaa chuu u na kan, udaan
dan m chee ki nan nyu. 38 Uwumbor Aagbar len
ke, ‘Unii umok gaa mi ki kii na, limofal aanyun ga
puu nyan ni usui ni.” ” 39 Waah len pu na aatataa
le ye ke binib bi gaa u ki kii na, bi ga gaa Uwumbor
Aafuur Nyaan. N-yoonn ngbaan Uwumbor aa nan
kee tii binib Waafuur Nyaan; ba pu? waa nan kee
yoor Yesu paacham.

Kinipaak ngbaan aah len Yesu aabor tob chee pu
na

40 Kinipaak nghaan aah nun Yesu aah len pu
na, le bibaa bui ke, “Uja ngbaan sil ye Uwumbor
Aabonabrnala.”

41 Bibaa mu bui ke u ye Kristo u ga gaa binib lii
na la.

Biken mu bui ke, “Waa ye, ke Kristo aan nyan ni
Galilee aatiy ni. 42 Uwumbor Aagbar len ke u ga li
ye tiyaaja David aayaabil, ki ga nyan ni Betlehem
aatin ni, kitin) ki ye David do na.” 43 Kinipaak
ngbaan mok aamoi nan biibaabaala le Yesu aabor
pu. 44 Bibaa mu nan ban bi chuu u mpoon. Ubaa
mu aa nau nibaa.

Juu yaab aaninkpiib aah kaa gaa Yesu ki kii pu

na

45 Uwumbor aatotoorninkpiib ni Farisii yaab
aah tun bitutum ke bi ti chuu ni Yesu na, le bitu-
tum ngbaan gir ni bi chee. Le bi baa bi, “Bananaa
chuu ni u?”

46 Le bi bui bi, “Unii ubaa aa kee len ke waah len
puna.”

47 Le Farisii yaab na baa bi, “U nmann ni mu la
aa? 48 Timi Farisii yaab ni nimi aaninkpiib ponn
ni ubaa gaa u ki kii ii? 49 Kinipaak bi kaa nyi
Uwumbor aakaal na ma kan, tibobir bi bi pula.”

50Nikodemus u nan buen Yesu chee kinyeek na,
u mu nan ye Farisii yaab ponn ni ubaa, le ki baa
bi, 51“Timi aakaal aah dii pu na, ti ga nmaa bii unii
kaa puen jin u tibor ki bee waah tun pu na aa?”

52 Le Farisii yaab na baa u, “Aa mu nyan ni
Galilee aatiy ni la aa? Aa yaa karn Uwumbor
Aagban ni kan, aa ga bee ke Uwumbor aabonabr
ubaa aa nyan ni nima.”

[ 33 Le bi momok kun.

8

Upii u na kidagook na

1Yesu nan buen lijool libaa paab, bi yin li ke Olif
aasui aajool. 2 Le ki woln kitaak kichakpinaany-
eek ni, le u gir buen Uwumbor Aadichal ni. Le
kinipaak kuun u chee, le u kal ki tuk bi Uwumbor
aabor. 3 Le Uwumbor aakaal aamomokb ni Farisii
yaab joo ni upii u bi pii u, u bi nani kidagook na,
le ki di u siin kinipaak nghaan aanimbiin ni, 4 ki
bui Yesu, “UmomoKkr, upii wee bi jani kidagook, le
bi pii u. Moses aakaal len ke unii yaa na kina kan,
bi yur u pitakpal ki ku u, to, aa len waabor kinye?”
6 Baah baa Yesu kina na, bi nan bi tonni u ke bi kan
waataani aan ki galn u. Le u boon ki joo unanbil
I)mee Kitin.

7Bi nan beenin baa u, le u yaar ki bui bi, “Ni
ponn ni u kaa kpa taani na kan, u puen mee upii
wee litakpal,” 8 ki ki boon ki joo unanbil ki ymee

kitin. 9 Baah nun u len kina na, le bi momok
bolni ubaabaa; [ba pu? baalandak galn bi]. U
ye uninkpel na puen boln siir, le bi momok bolni
ubaabaa, ki ti cha upii ngbaan si Yesu aanimbiin
ni. 10 Le Yesu yaar ki baa u, “Upii, bi bi la chee?
Ubaa aa galn siii?”

11Leubuiu, “Ndindaan, ubaa aa galn mi.”

Le Yesu bui u, “M mu aan galn si. Li cha, ki taa
ki tun titunwanbir.”]

Yesu le ye dulnyaa ni aawiihn

12Yesu nan ki len kinipaak ngbaan chee ki bui
bi, “Min le ye dulnyaa ni aawiihn ki wolni binib
aanimbil. Unii umok dii mina aan li bi mbomboon
ni. U ga li kpa limofal, ki ga li bi nwiihn ni.”

13 Waah len kina na, le Farisii yaab bui u, “Aa ji
seeraa ki tii aabaa la. Saaseeraa aa ye mbamon.”

14 Le u bui bi, “M yaa ji seeraa ki tii mbaa kan,
maaseeraa ye mbamon; ba pu? m nyi maah nyan
ni nin chee na, ki nyi maah cha nin chee na mu.
Nimi le aa nyi maah nyan ni nin chee na, kaa
nyi maah cha nin chee na mu. 15 Ni len maabor
binibom aah len tibor pu na la. Maa len unii ubaa
aabor. 16 M yaalen binib aabor kan, m len mbamon
la; ba pu? naa ye min baanja le len baabor, m ni

Uwumbor u tun ni mi na le len. 17 Nimi aakaal
ponn ni, ni ymee ke binib bilee yaa ji seeraa ki

len tibobaan kan, baaseeraa ye mbamon la. 18 M
ji seeraa ki tii mbaa la. Nte u tun ni mi na mu ji
seeraa Kki tii mi.”

191.e bi baa u, “Aate bila?”

Le u bui bi, “Naa nyi mi, kaa nyi Nte mu. Ni yaa
ba nyi mi kan, ni ba ga li nyi Nte mu.”

20 Waah len kina na, u nan bi Uwumbor
Aadichal ni, baah tii Uwumbor rjimombil nin chee
na. Le ubaa aa chuu u; ba pu? waayoonn aa kee
fuu.

Yesu aah sur Juu yaab pu na

21Le u ki tuk bi, “M ga buen nibaa chee. Ni ga
ban mi, kaan kan mi, ki ga nan kpo; le Uwumbor
aan di cha pinn nimi. Maah cha nin chee na, naan
Imaa buen nima chee.”

22 Le Juu yaab baa tob, “U ga ku ubaa la aa? U
len ke waah cha nin chee na, taan nmaa buen nima
chee.”

23 Le u bui bi, “Ni nyan ni taab, le m ma nyan
ni paacham. Ni ye kitin) pu yaab la. Maa ye Kkitiy
pu yoo. 24 Nima le cha m tuk nimi ke ni ga kpo, le
Uwumbor aan di cha pinn nimi; ba pu? ni yaa kaa
gaa mi ki kii ke m ye maah tuk nimi pu na kan, ni
ga kpo, le Uwumbor aan di cha pinn nimi.”

25Le bibaa u, “Aa ye nma?”

Le u bui bi, “Maah tuk nimi n-yoonn momok pu
na, m ye kina la. 26 M ga ymaa len tibor sakpenn ti
ga bii nimi na. U tun ni mi na ye ubamondaan la.
Le mnyunwaah len puna, ki tuk dulnyaa ni aanib.”

27 Yesu aah len kina na, baa bee ke u len Ute
Uwumbor aabor la. 28 Nima pu le u bui bi, “Ni yaa
nan yoor min Unibon Aabo kitiy) paacham kan, ni
ga bee ke m ye maah ye una. Niga bee ke maa tun
nibaa mbaa pu. M len Nte Uwumbor aah tuk mi
pu nala. 29U tun ni mi na bi m chee la. Waa cha
m bi mbaa; ba pu? n-yoonn momok m tun lituln li
piir usuinala.”

30Yesu aah len kina na, le binib pam gaa u ki kii.

Titunwanbir aah chuu binib tinaagbiir pu na

31 Le u tuk Juu yaab bi gaa u ki kii na, “Ni yaa
beenin joo maamobon kan, ni sil ye maadidiliib la.
32 Le ni ga li beer tibobamonn. Tibobamonn tee le
ga nya nimi tinaagbiir ni.”

33 Le bi bui u, “Ti ye Abraham aayaabitiib la.
Ubaa aa kee chuu timi tinaagbiir. Ba nja aa bui ke
tl ga nya tinaagbiir ni?”

34 Le u bui bi, “M tuk nimi mbamon la, unii
umok tun titunwanbir na kan, u ye titunwanbir
aanaagbiija la. 35 Unaagbiija aan li bi udindaan
do n-yoonn momok. Udindaan aajapoon ma ga li
bi n-yoonn momok. 36 Nima pu na, min Uwumbor
Aajapoon yaa nyan nimi tinaagbiir ni kan, ni ga
sil nya tinaagbiir ni. 37 M nyi ke ni ye Abraham
aayaabitiib, le ki tee ban ni ku mi. Niyii maaliin la.

Nima le cha ni ban ni ku mi. 38 M tuk nimi maah
kan Nte Uwumbor chee pu na la. Ni mu nani naah

nun nite chee punala.”

39Le bi bui u, “Tite le ye Abraham.”

Le u bui bi, “Ni yaa ba ye Abraham aabibamom
kan, ni ba ga tun waah nan tun pu na. 49M nun
tibobamonn Uwumbor chee, le ki tuk nimi. Le ni
ban ni ku mi. Abraham aa nan gani kina. 41 Ninani
ke nite aah nani punala.”

Le bi bui u, “Taa ye mbonbim. Tite ye ubaa la.
Uma le ye Uwumbor.”

42 Le u bui bi, “Nite yaa ba sil ye Uwumbor kan,
ni ba ga li gee mi; ba pu? m nyan ni u chee le
ki dan do. Maa dan mbaa pu. Uma le tun ni mi.
43Ba panaa bee maah len pu na aatataa? Niye ke
naa gee ke ni jun maaliin la. 44 Kinimbor aabim le
ye nimi, kima le ye nite. Le ni ban ni li yani kaah

gee pu na. Dulnyaa aah nan piin buyoonn ki nan
saa dandana na, ki ye unikur la. Kaa len ibamon.
Mbamon aa bi ki ni. Kiyaa len inyamon kan, kilen
tibor ti bi ki ni na la. Ki ye unyamondaan la. Kima
le naan inyamon. 45 M ma len ibamon la. Nima le
cha naa pak maaliin. 46 Ni ponn ni, yma ga nmaa
mok maatunwanbir? M len ibamon la. Ba nja naa
pak maah len pu na? 47 Unii umok ye Uwumbor
yoo na kan, uma le nun waaliin. Nimi le aa njun
waaliin. Ba pu? Naa ye waanib. Nima le cha naa
nun waaliin.”

Unii umok kii Yesu aabor na aan kpo

48 Le bi bui u, “Taah len ke aa ye Samaria aatin
aanii ki kpa kinimbor na, ti len mbamon la.”

49 Le u bui bi, “Maa kpa kinimbor). M nyuy) Nte
Uwumbor la. Le ni sii mi. 50 Min le aa nyupni
mbaa; Uwumbor le nyunni mi. Uma le ga ji binib
tibor. 51 M tuk nimi mbamon la, unii yaa joo
maaliin kan, waan kpo.”

52Lebibuiu, “Dandana wee ti bee ke aa kpa kin-
imboy) la. Tiyaaja Abraham nan kpo. Uwumbor
aabonabtiib mu nan kpo, le aa len ke unii yaa joo
saaliin kan, waan kpo. 33 Aa jer tiyaaja Abraham
la aa? U nan kpo. Uwumbor aabonabtiib mu nan
kpo. Aa len ke aa ye yma?”

>4Leubuibi, “M yaa nyunni mbaa kan, ni ye fam
la; Nte le nyunni mi. Uma le ni len ke u ye nimi
Aawumbor. 55 Le naa nyi u. Min le nyi u. M yaa
len ke maa nyi u kan, m ga li ye unyamondaan la,
ke naah ye binyamondam pu na. M sil nyi u, ki joo
waaliin. 56 Niyaaja Abraham nan mooni; ba pu? u

ga nan kan buyoonn m ga dan na. Waah sil kan
n-yoonn mue na, nima le u nan kpa mpopiin.”

57 Le bi baa u, “Saa ye pibin piinmu aanii, ki bui
ke aa nyi Abraham aa?”

381,e u bui bi, “M tuk nimi mbamon la, baah kaa
nan kee ma Abraham buyoonn na, m nan bi.”

59 Le bi yoor nitakpal bi ti mae u. Le u miln ki
nyan Uwumbor Aadichal ni.

9

Yesu aah likr ujoon aanimbil pu na
IWaah chuun cha na, le ukan ujoon ubaa. Baah
ma una, unanye ujoonla. 2Le Yesu aadidiliib baa
u, “Umomokr, uja nghaan le tun titunwanbir;, aan

ute niuna le tun, aan bi ma u ujoon.”
3Le Yesu bui bi, “Naa ye uja ngbaan aatunwan-
bir pu, ki mu aa ye ute, bee una aatunwanbir pu.
U ye ujoon aan binib kan Uwumbor aah ga tun

Uwumbor u tun ni mi na aatuln nwiihn aah laa
bi pu na; mbomboon choo, le ubaa aan ki nmaa

tun. 5> Maah laa bi dulnyaa ni na, m ye dulnyaa ni
aawiihn ki wolni binib aanimbil 1a.”

6 Waah len kina ki ti doo na, le u tii timootan
lii kitin, ki di unaal lee, le ni ya titan, le ki di pol
ujoon nghaan aanimbil, 7ki bui u, “Li cha ki ti finn
aanimbil nnyunbun mu bi yin mu ke Siloam na
ni.” Siloam aatataa le ye ke “Bi tun u.” Le ujoon
ngbaan buen ti finn unimbil, le unimbil likr, le u
gir ni.

8 Le udoyaab, ni binib bi nyi ke u ye uwanmeer
na baa tob, “Naa ye uja wee le nan ka ki mee na
aa?”

9Bibaa bui ke u ye. Biken mu bui ke bi naahn Ia,
waa ye.

Le uma ubaa bui ke u ye.

10Le bi baa u, “Aa na kinye aan ki likr?”

11 Le u bui bi, “Uja u bi yin u ke Yesu na, uma
le nan di titan pol nnimbil, le ki bui mi ke m li
cha Siloam aanyunbun ni ki ti finn nnimbil. Le m
buen ti finn, le nnimbil likr.”

121.e bi baa u, “U bila chee?”

Le u bui bi, “Maa nyi.”

Farisii yaab baa u waah na pu aan ki likr na

13 Le bi di u buen Farisii yaab chee. 14 Bundaln
Yesu pa titan ki likr unimbil na nan ye Juu yaab
aakpaakool daalla. 15Le Farisii yaab baa ujaunan
ye ujoon na, “Aa na kinye aan ki ti likr?” Le u bui
bi, “U di titan le pol nnimbil, le m finn, le nnimbil
likr.”

16 Le Farisii yaab bibaa bui ke, “Uja ngbaan aa
joo likpaakool daal aakaal, nima le mok ke waa
nyan ni Uwumbor chee.”

Le biken mu bui ke, “Unii yaa ye utunwanbir-
waah tun pu na?” Le bi momok aamoi nan bi

ibaabaa. _ . _
17Le bi ki baa uja u nan ye ujoon na, “Waah likr

aanimbil na, aa len waabor kinye?”

Le u bui bi, “U ye Uwumbor aabonabr la.”

18 Le baa pak ke u nan ye ujoon le ki likr. Le bi
yin ni ute ni una, 19 ki nan baa bi, “Nijapoon le na
aa? Naah ma u na, uye ujoon la aa? to, u ja kinye
ki likr dandana wee?”

20 Le ute ni una bui bi, “Ti nyi ke tijapoon ye.
Taah nan ma u na, u ye ujoon la. 21 Ti mu aa nyi

waah na pu ki likr dandana wee na, ki mu aa nyi
udaan u likr unimbil na. U mu aa ki ye ubo. Baa
u man. U ga tuk nimi waabor.” 22 Budabu cha bi
len kina na le ye ke bi san Juu yaab aaninkpiib
ijawaan; ba pu? Juu yaab aaninkpiib nan puun
len ke unii yaa bui ke Yesu le ye Kristo u ga gaa
binib lii na kan, bi ga nyan udaan mmeen aadiik
ni. 23 Nima le ute ni una bui ke, “Waa ki ye ubo.
Baauman.”

24 Le Farisii yaab ki yin uja u nan ye ujoon na,
le ki nan bui u, “Nyury) Uwumbor. Ti nyi ke uja
nghaan le ye titunwanbirdaan.”

25Le u bui bi, “Maan nnmaa bee ke u ye titunwan-
birdaan, bee waa ye. Maah nyi ni na le ye ke m
nan ye ujoon la. Dandana wee nnimbil likr a.”

26 Le bibaa u, “U na kinye aan ki likr aanimbil?”

27 Le u bui bi, “Dandana wee le m tuk nimi. Le
naa gee ke ni nyun. Ba pu ni ban ke m ki gir tuk
nimi? Ni mu ban ke ni 5a waadidiliib la aa?”

28 Waah len kina na, le bi sii u, ki bui u, “Aa ye
waadidiir la. Tima kan, ti ye Moses aadidiliib la.
29Tinyi ke Uwumbor nan len Moses chee tibor. Uja
ngbaan ma kan, taa nyi waah nyan nin chee na.”

30Leubuibi, “Ulikr nnimbil la. Le naa nyi waah
nyan nin chee na. Ni gar mi pam. 3! Ti nyi ke
Uwumbor aan njun titunwanbirdam aameen. Unii
yaa dii Uwumbor ki na Uwumbor aageehn kan,
uma le Uwumbor ga nun waameen. 32 Dulnyaa
aah piin ki nan saa din na, baa kee njun ke unii likr
unii u bi ma u ijoon ni na aanimbil. 33 Uja ngbaan
yaa kaa nyan ni Uwumbor chee kan, waa ba ga
I)maa 1ja nibaa.”

34Lebibuiu, “Bimasiaayetitunwanbirdaanla.
Aa ye nma ki mok timi?” le ki jenn nyan u mmeen
aadiik ni.

Yesu aah wolni binib aanimbil pu na

35 Yesu nan nun ke bi nyan u. Le u ti kan u, le ki
baa u, “Aa gaa Uwumbor Aajapoon ki kii ii?”

36 Le u baa u, “Ndindaan, nma ye Uwumbor
Aajapoon? Tuk mi aan m gaa u ki kii.”

37 Le Yesu bui u, “Aa waa u. Uma le len aa chee
tibor na.”

38 Le u bui u, “Ndindaan, m gaa si ki kii,” le ki
gbaan unimbiin ni, ki pak u.

39 Le Yesu bui ke, “M dan dulnyaa wee ni, m
nan ji binib tibor, ki woln binib bi aanimbil aa
woln na aanimbil, ki job binib bi aanimbil woln na
aanimbil.”

40 Te Farisii yaab bi bi u chee na nun waah len
pu na, le ki baa u, “Ti mu aanimbil aa woln aa?”

41 Le u bui bi, “Ninimbil yaa kaa ba woln kan,
naa ba gali kpa ngalm. Le nilen ke ninimbil woln,
nima pu le ni kpa ngalm.”

10

Ipiih aabokpun aayatanakl

1“M tuk nimi mbamon la, unii uloon ki koo ipiih
aabokpurg ni, kaa dii mbisamob na, u ye unaayuk
la, ki ga peel ipiih mpoon. 2 Unii u dii mbisamob
koo ni na, uma le ye upihdaan. 3 Unii u Kkii
mbisamob na ga piir tii u. Le ipiih nun waaneel. U
yin uma ubaa aapiih aayimbil, le i nyan ni. 4U yaa
nyan waapiith momok kan, le uloln nsan, leipaau

pu; ba pu? i nyi waaneel. > Yaan dii uniyayan. I ga
san u chee; ba pu? yaa nyi waaneel.”

6 Yesu nak bi liyatanakl ngbaan, le baa bee
laatataa.

Yesu aah ye upihdaanyaan pu na

7Baah kaa bee liyatanakl ngbaan aatataa na, le
u ki bui bi, “M tuk nimi mbamon la, min le ye ipiih
aabokpur aabisamob. 8 Binib bimok puen mi ki
dan na, bi nan ye binaayukb la, ki nan ban bi peel
ipiith mpoon. Ipiih aa nan pel baaneel. ° Min le ye
Uwumbor aanaan ni aabisamob. Unii yaa dii mi ki
koo ni kan, u ga nmar, ki ga koo ki nya ki gir koo,
ki ga kan timosoon la.* 10 Unaayuk yaa dan kan, u
ban ke u suipiih, ki ku i, ki biiila. M dan m nan tii
binib limofal li kaa kpa ndoon na la.

11 “Min le ye upihdaanyaan na. Upihdaanyaan
ga nymaa kpo waapiih pu. 12 Unii u kpaa ipiih
nimombil pu, kaa ye upihdaan na, uyaa kan lisapol
choo kan, u ga san cha i. Lisapol ga churi, kichai
yaa. 13U kpaa ipiih yimombil pu la. Utafal aa biini.
Nimale chausan chai. 1¥Minle ye upihdaanyaan
na, kinyi maapiih. Le maapiih munyi mi, 15ke Nte
Uwumbor aah nyi mi puna, kinale m munyiu. Le
m ga kpo maapiih pu; ba pu? m ye upihdaanyaan
na la. 16 M kpa ipiih iken i kaa ye kibokpur kee
ponn ni aapiith na. M ga li joo niimu. Leiga nun
maaneel. I momok ga na ipihbaan la, ki ga li kpa
upihdaan ubaa la.

17“M ga di maamofal bil maanib pu, ki ga fikr
nkun ni. Nima le cha Nte Uwumbor gee mi.

* 10:9 : Naatataale ye ke binib bi dii Yesu na kan lifuur ni limofal
aajikaar.

18 Ubaa aan nyan maamofal m chee. M ga di li bil
maageehn pula. M kpa mpoon ke m di li bil, ki kpa
mpoon ke m ki yoor li. Nte Uwumbor le tuk mi ke
m 1ja kina.”

19 Yesu aah len kina ki ti doo na, le Juu yaab
aamoi bi ibaabaa. 20 Bi ponn ni pam nan bui ke,
“Tiyayaar le joo u. U waar la. Ba ya ni pel waah
len puna?”

21Le biken mulen ke waah len puna, naaye unii
u tiyayaar joo u na aaliin, ke unii u tiyayaar joo u
na aan ymaa likr bijoom aanimbil.

Juuyaab aah yii Yesu pu na

22N-yoonn ngbaan le Juu yaab ji njim Jerusalem
ponn ni, ki teer baah nan toor Uwumbor Aadichal
buyoonn na. Ni nan ye kakab aayoonn la. 23 Le
Yesu nan bi chuun Solomonn aakaakpaak ki bi
Uwumbor Aadichal ni na ni. 24 Le Juu yaab kuun
ki si gob u, le ki baa u, “Aa ga cha tili joo beeni ni
yunn aa? Aayaa ye Kristo u ga gaa timi lii na kan,
tuk timi mbamon.”

25Le u bui bi, “M nan tuk nimi, le naa pak maah
len pu na. M tun lituln Nte Uwumbor aayimbil pu.
Lituln ngbaanle mok maah ye udaan una. 26 Nimi,
naa ye maanib. Nima le cha naa pak maah len
pu na. 27 Maanib nun maaneel, le m nyi bi, le bi
dii mi. 28 M tii maanib limofal li kaa kpa ndoon
na. Baan kpo, ubaa mu aan nymaa nyan bi jrjaal ni.
29 Nte Uwumbor u di bi tii mi na aapoon jer mpoon
momok. Ubaa aan nmaa nyan bi uma Uwumbor
aagaal ni. 30 M ni Nte Uwumbor ye unibaan la.”

31'Waah len kina na, le Juu yaab ki yoor pitakpal
bi ti mae u. 32 Le u bui bi, “M tun litunyaan pam

Nte Uwumbor aapoon pu ninimbil ni. Lilatuln pu
ni ban ni mae mi yitakpal?”

33Le Juuyaab bui u, “Naa ye litunyaan pu le cha
ti ban ti mae si pitakpal. Aa sii Uwumbor la. Aa po
ye unibon, le ki len ke aa ye Uwumbor la.”

34 Le u bui bi, “Ni nmee nimi aakaal ponn ni ke
Uwumbor len ke, ‘Ni ye maabim la.” Ubaa aan
maa )a Uwumbor aaliin yoli. 35 Waah di waaliin
nabinib bi aanaal nina, ubuike biye waabim. 36 M
ma kan, Uwumbor nyan mi ki tun ni mi dulnyaa
wee ni, le maah len ke m ye Ujapoon na, ni bui ke
m sii u uu? 37 M yaa kaa tun Nte Uwumbor aatuln
kan, ni taa pak maah len pu na. 38 Ni yaa kaa pak
maah len pu na kan, ni gaa mi ki kii Uwumbor
aatuln li m tun na pu, aan ki bee mbamom ke Nte
Uwumbor bi m ni, m mu bi u ni.”

39Waahlenkinana, le biki ban bi chuuumpoon,
le u miln bi chee.

40 Le u ki puur Joodann aamoodapuul, le ki ti fuu
nin chee Jonn nan muin binib nnyun ni njan na, ki
nan bi nima. 41 Le kinipaak dan u chee, ki nan bui
len uja wee aabor ti na momok ghii.” 42 Le binib
gaa u ki kii nima chee, ki wiir.

11

Lasarus aah nan kpo pu na
1To, uja ubaa nan bi, le ki bun, bi nan yin u ke
Lasarus. U ni uninkpatiib Mari ni Mata nan bi
kitiy) kibaa ni, bi yin ki ke Betani. 2Mari ngbaanle
ye upii unanditulalee kpir Tidindaan aataa pu, ki
di waayikpir per na. Uma le aaninja Lasarus nan

bun. 3 Waah bun na, le uninkpatiib tun unii u ti
tuk Yesu, “Tidindaan, unii u aa gee u na bun.”

4 Yesu aah nun kina na, le u bui ke, “Iween
ngbaan aadoon aan li ye nkun. Yaadoon le ga cha
binib nyury Uwumbor aan ki nyur min Ujapoon
mu.”

5 To, Yesu nan gee Mata, ni unaal, ni Lasarus.
6Waah jun ke ubun na, le u gaar waah bi nin chee
na iwiin ilee. 7 Iwiin ilee ngbaan aah jer na, le u
bui waadidiliib, “Cha ti ki gir buen Judea aatir ni
man.”

8 Le waadidiliib baa u, “Umomokr, naa ye dan-
dana le Juu yaab ban bi mae si yitakpal nima aa?
Le aa ki ban aa gir buen nima aa?”

9 Le u baa bi, “Nwiin mubaa aa ye tikur kipiik
ni tilee ee? Unii yaa chuun nwiin pu kan, waan
gbeer ki lir; ba pu? dulnyaa ni aawiihn le cha u
waa. 10Unii mu yaa chuun kinyeek kan, u ga gheer
ki lir; ba pu? nwiihn aa ki bi u chee.” 11 Yesu aah
len kina ki ti doo na, le u ki len ke, “Tijo Lasarus do
geen. Mchamtifinnula.”

12 LLe waadidiliib bui u, “Tidindaan, u yaa geen
le kan, u ga pook.”

13 Yesu mu aah len pu na le ye ke u kpo a.
Waadidiliib ma nyi ke waah len pu na le ye ke u
do geen ngeenbamom la. 14 Nima le Yesu nin tuk
bi chob chob, “Lasarus kpo a. 15 Ni na mi mpopiin
maah kaanan biuchee aanukpona; bapu? nima
le ga cha ni moo gaa mi ki kii. Cha tili cha u chee
man.”

16 Le waadidiliib ponn ni ubaa, u bi yin u ke

Tomas Ki ki yin u ke Kijaan™ na le bui biken, “Cha ti
mu dil u man, biyaa ti ku u kan, ti mu kpo u chee.”

U fikr binib nkun ni na le ye Yesu
17Le bi buen. Yesu aah ti fuu Betani aatin ni na,
le bibuiu, “Taah sub Lasarus na, iwiin inaa le na.”
18Jerusalem ni Betani aa daa tob, naa pii mal bilee.
19Juu yaab pam le nan nyan nima, ki dan Mata ni
Mari chee, bi nan sor) bisui, bininja aah kpo pu na.
20 Le Mata nun ke Yesu choo, le u tooh u nsan

ni. Mari ma beenin ka kidiik ni. 21 Le Mata ti bui
Yesu, “Ndindaan, aa yaa ba bi do kan, nninja aa ba

ga kpo. 22Dandana wee mu, m nyi ke aa yaa mee
Uwumbor tiwan nimok pu na kan, u ga tii si.”
23Le Yesu bui u, “Aaninja ga fikr nkun ni.”

241,e Mata bui u, “M nyi ke u ga nan fikr nkun ni,
kookoo aataadaal, bundaln binib momok ga fikr
nkun ni na.”

25 Le Yesu bui u, “U fikr binib nkun ni, ki tii bi
limofal na le ye min. Unii umok gaa mi ki kii na, u
yaa kpo kan, u ga li kpa limofal. 26 Unii umok bi ki

gaa mi ki kii na, waan kpo. Aa pak maah len puna
aa?”

27 Le u kii ke, “Een, Ndindaan, m pak ke aa ye
Uwumbor Aajapoon. Aa ye KristoT u bi nan len ke
u ga dan dulnyaa nina.”

Yesu aah wii puna
28 Mata aah len kina na, le u buen ti loon yin
unaal Mari, le ki bui u, “Umomokr fuu ni, ki yin si.”

* 11:16 : Kijaan: Baaliin ni, bi yin u ke Didimus la. T 11:27 .
Hiibru aaliin ni, bi yin Kristo ke Masiya. Naatataa le ye ke uniiu ga
gaa binib lii na.

29 Mari aah nun kina na, le u kpaan fii mala, ki
buen u chee; 30 Yesu aa nan kee fuu ni kitin ni, u
nan laa bi nsan ni, Mata aah tooh u nin chee na.
31Juu yaab binan bilidichal ni Mari chee ke bi sog
usuina aah kan ke u kpaan fii nyan lipaal na, le bi
mu fii paan u pu. Binan nyi ke u cha likaakul chee
le u ti wii.

32Le u ti fuu Yesu aah bi nin chee na. Waah kan
u na, le u ghaan unimbiin ni, ki bui u, “Ndindaan,
aa yaa ba bi do kan, nninja aa ba ga kpo.”

33 Le Yesu kan ke u bi wii. Juu yaab bi mu dii u
na, mu bi wii. Le usui bii. Le u fuur kaa lii u ponn
ni, 341e ki baa bi, “Ni sub ula chee?”

Le bibui u, “Ndindaan, dan nan lik.”

35 Le Yesu wii. 36 Le Juu yaab bui ke, “Lik waah
gee u sakpen puna.”

37Le bibaa mu bui ke, “Uja u likr ujoon aanimbil
na, waa ba ga nmaa cha Lasarus taa kpo 00?”

Yesu aah fikr Lasarus nkun ni pu na

38 Le Yesu ki fuur kaa lii u ponn ni, le ki ti
fuu likaakul na chee. Ni nan ye kitakpadandary
aakaakul la. Le litakpal lek mbisamob. 39 Le u bui
bi, “Chuu lekr litakpal na man.”

Mata, u ye uja u kpo na aaninkpan na nan bui
u, “Ndindaan, waah kpo na, iwiin inaa din. Naah
saapuna,ugalinuyga.”

40 LLe Yesu baa u, “Maa tuk si ke aa yaa gaa mi
ki kii kan, aa ga kan Uwumbor aah kpa mpoon
pu na aa?” 41 Waah len kina na, le bi chuu lekr
litakpal na. Le u waan lik paacham ki bui ke, “Nte
Uwumbor, maahlen aacheepuna,aanunla. Nima
le m dooni si. 42 M nyi ke n-yoonn momok aa njun
maah len aa chee puna. Kinipaak ki sido na pu,le

m len kina, ke bi pak ke sin le tun ni mi.” 43 Waah
len kina na, le u teen mpoon pu, “Lasarus, nya
ni.” 44 Le utekpiir ngbaan fikr, ki nyan ni likaakul
ni. Likekeln beenin poo uyaal, ni utaa, ni unimbil
wob. Le Yesu bui bi, “Chuu poor likekeln ngbaan
man, ki chaulicha.”

Baah kpokl ke bi ga ku Yesu pu na
(Matiu 26.1-5; Mak 14.1-2; Luk 22.1-2)

45 To, Juu yaab bi dii Mari ki kan Yesu aah tun
nan gaa u ki kii. 46 Bi ponn ni bibaa mu nan
buen Farisii yaab chee ki ti tuk bi waah ya pu na.
47 Farisii yaab aah nun kina na, le bi ni Uwumbor
aatotoorninkpiib yin bibojirb aaninkpiib, le bi
kuun ni bi chee. Le bi baa bi, “Ti ga na kinye?
u beenin nani kina kan, binib momok ga gaa u ki
kii, le Rom yaab ga dan nan bii timi aatir, ki kuln
timi aatimbol aanib momok.”

49 Bi yin bi ponn ni ubaa ke Kayafas; uma le
nan ye Uwumbor aatotoorninkpel libiln ngbaan;
le u bui biken, “Naa nyi nibaa, 39 kaa nyi ke ni
nan ke uja ubaa kpo binib momok pu, aan litimbol
ngbaan momok taa kuln.” 51 Waah len pu na,
naa ye ubaa pu le u len. U nan ye Uwumbor
aatotoorninkpel le libiln nghaan. Nima pu na,
Uwumbor Aafuur Nyaan nan cha u len ke Yesu ga
kpo litimbol ngbaan aanib momok pu. 52 Naa ye
litimbol ngbaan baanja pule u ga kpo. U ga kpo ki
kuun Uwumbor aanib bi yaa ki bi njipepel momok
nina, ki kpaan bi ke bi nja unibaan.

53 Uwumbor aatotoorninkpel ngbaan aah len
kina na, liyaadaal ngbaan ki joo cha, bi nan kpokl
baah ga pa pu ki ku Yesu na. 54 Nima pu le Yesu
aa nan ki chuun mpaan pu Juu yaab aatin) ni. U
nan nyan nima ki buen Kkitiyy kibaa ni, bi yin ki
ke Efraim, le u ni waadidiliib ti bi nima. Kaa daa
nteersakpiin chee.

55 To, ni nan gur siib le Juu yaab ji njim mu bi
yin mu ke Lakr-jer aajim na.f Njim aawiin aa
nan kee fuu, le kinipaak nyan itingbaan ni ki buen
Jerusalem, bi ti na bibaa chain. 56 Le bi ban Yesu.
Baah si Uwumbor Aadichal ni na, le bi baa tob, “Ni
dak kinye? U ga tee dan njim mue ni aan waan
dan?” 57 Le Uwumbor aatotoorninkpiib ni Farisii
yaab nan bui bi ke unii ubaa yaa nyi waah bi nin
chee na kan, u mok bi, aan bi buen ti chuu u.

12

Upii ubaa aah nyun Yesu pu na
(Matiu 26.6-13; Mak 14.3-9)

1 To, ni nan gur iwiin iloob le Juu yaab ji
Lakr-jer aajim ngbaan, le Yesu buen Betani aatiy
ni. Lasarus, u Yesu nan fikr u nkun ni na, mu
nan bi nima. 2 Le bi na tijikaar ti nan na nima
tii Yesu. Mata nan yoor tijikaar ngbaan siin bi.
Lasarusnanye binib binanji Yesu chee tijikaar na
ponn ni ubaa. 3 Le Mari yoor tulalee u kpa kidaak
sakpen na kpalba ubaa, ki di nmir Yesu aataa, ki
di uyikpir per utaa. Tulalee ngbaan aah nu mo na,
waabaam gaa kidiik ni. Bi yin tulalee ngbaan ke

 11:55 : 1srael yaab nan ji Lakr-jer aajim ke bi teer buyoonn
Uwumbor nan nyan bi tinaagbiir ni, [jipt aatin) ni na. Lik Nnyam
12.1-27.

naad. 4Le Yesu aadidiliib ponn ni ubaa, bi yin u ke
Judas Iskariot, u ga nan kooh Yesu na, baa ke, > “Ba
na baa di tulalee nghaan kooh ki kan nimombil ni
yeer iwiin ikui itaa aapal ki di tii bigiim?” 6 Judas
aatafal aa nan bibigiim ni. Unan ye unaayukla, ki
nan ye unii u joo nimombil aataakor na, ki su baah
di pimombil 1i yja 1i ponn ni na. Nima le cha u len

kina.
7Le Yesu bui Judas, “Di cha Mari. U joo tulalee

wee u toor mi kiir maasub daal la. 8 Bigiim ga li
bi ni chee n-yoonn momok. Mma aan li bi ni chee
n-yoonn momok.”

Baah kpokl ke bi ga ku Lasarus pu na
9To, Juu yaab pam nan fun ke Yesu bi Betani
aatin ni, le ki choo u chee. Naa ye Yesu baanja
pu le bi dan. Bi nan ban bi kan Lasarus, u Yesu
nan fikr u nkun ni na mu. 19 Nima pu le Uwumbor
aatotoorninkpiib kpokl ke bi ga ku Lasarus mu;
11bha pu? upule Juu yaab pam gaa Yesu ki kii, kaa

ki dii bima Uwumbor aatotoorninkpiib.

Jerusalem aanib aah nyun Yesu pu na
(Matiu21.1-11; Mak 11.1-11; Luk 19.28-40)

12 Ki woln kitaak le kinipaak ki bi Jerusalem ke
bi ti ji njim na fun ke Yesu choo. 13 Le bi yoor
tibokpafar ki ti tooh u nsan ni, le ki tar, “Hosiana,*
Uwumbor pa tinyoor ya unii u choo waayimbil
ni na pu. Uwumbor ya tinyoor na Israel yaab
Aaborkpaan pu.”f

14Le Yesu kan ubonsal ki diy) u pu ke Uwumbor
Aagbar aah len pu na ke,

* 12:13 : Hosiana aatataa le ye ke “Gaa timi lii.” T 12:13 : Lik
Ilahn 118.25, 26.

15 “Sionn aatin aanib, taa san ijawaan man.
Lik man, nimi Aaborkpaan choo
ki dik ubon u laa diin na pu.”

16 Kinipaak ngbaan aah tooh Yesu nsan pu
kina na, n-yoonn nghaan le waadidiliib aa bee
naatataa. Uwumbor aah yoor Yesu paacham na,
n-yoonn nghaan le bi teer ke ni nymee Uwumbor
Aagbar ni ke bi ga ya u kina, le ki teer kinipaak
ngbaan aah nan ya u puna.

17 Kinipaak ki nan bi Yesu chee bundaln u yin
Lasarus ke u nyan likaakul ni ki fikr u nkun ni na
le nan mooni tibor ngbaan. 18 Le binib pam nun
cha bi tooh u nsan ni. 19 Farisii yaab aah kan kina
na, le bi bui tob, “Ni kan aa? Taa ki kpa tinyoor
tibaa. Dulnyaa ni aanib momok dii uma la.”

Griik yaab bibaa aah ban Yesu pu na

20 Binib bi dan Jerusalem bi nan ji njim ngbhaan
ki doon Uwumbor na, bi ponn ni bibaa nan ye
Griik yaab. 21 Le bi dan Filip chee. Filip nan ye
Betseda aatin ki bi Galilee aatin) ni na aanii la. Le
bi bui u, “Uninkpel, ti ban ti kan Yesu.”

22 Le Filip buen ti tuk Andru. Le bi momok
bilee buen ti tuk Yesu. 23 Le u bui bi, “Buyoonn
Uwumbor ga yoor min Unibon Aabo paacham na
fuu ni a. 24 M tuk nimi mbamon la, bi yaa di lidibil
libaa bun kan, li ga kpo le ki nin nja tijikaar sakpen;
bi yaa kaa di li bun kan, laan kpo, ki mu aan na
tijikaar, li ga li ye libil libaa la. 25 Unii umok gee
waamofal ki jer min Yesu na, waamofal ga bee yoli
la. Unii umok gee min ki jer waamofal dulnyaa
wee ni na, u ga li kpa limofal li kaa kpa ndoon



JONN 12:26 xlviii JONN 12:36

na, kaan bee yoli. 26 Unii yaa ban ke u tun lituln
tii mi kan, udaan li dii mi. Maah bi nin chee na,
maatutunn mu ga li bi nima. Unii yaa tun lituln tii
mi kan, Nte Uwumbor ga nyur) udaan.”

Yesu aah len waakun aabor pu na

27“Dandana, nsui bii sakpen a. M ga len kinye?
M ga len ke, ‘Nte, nyan mi falaa u choo na ni ii?’
Maan len kina; ba pu? pitaa 5ji pu m dan dulnyaa
wee ni na le ye ke m ji falaa ngbaan. 28 Nte, cha
binib nyur si.”

Waah len kina na, le nneel nyan ni paacham ki
len ke, “M cha bi nyur) mi, ki ga ki cha bi nyur) mi.”

29 Kinipaak ki si u chee ki nun nneel ngbaan pu
na, bi ponn ni bibaa nan bui ke utaal le ghenni,
biken mu bui ke Uwumbor aatuun le len u chee.

30 Le u bui bi, “Nneel ngbaan aa len m chee min
baanja pula. Mulen ni mu pula. 31 Dandana wee,
Uwumbor ga ji dulnyaa wee ni aanib tibor, ki ga
jenn nyan kinimbor) ki ye dulnyaa aanib aayidaan
na, ki na ki yoli. 32 Bi yaa yoor mi kitin) paacham
kan, m ga daa foor binib momok dan mbaa chee.”
33U nan len kina ke bi bee waah ga kpo pu na.

34 Le kinipaak ngbaan bui u, “Ti yun Uwumbor
Aagbary len ke Kristo u ga gaa timi lii na ga li bi
n-yoonn momok. Aa ya kinye ki len ke bi ga yoor
Unibon Aabo kitir) paacham? Nma ye Unibon Aabo
ngbaan?”

35 Le u bui bi, “Min u ye nwiihn na, maan ki li
bi nikaasisik ni, ni yunn. Dii nwiihn mu aah laa
bi pu na man, aan mbomboon taa pii nimi. Unii
umok chuun mbomboon ni na kan, waa nyi waah
cha niwob na. 36 Buyoonn min u ye nwiihn na laa



JONN 12:37 xlix JONN 12:46

bi ni chee na, gaa mi ki kii man, aan ki na nwiihn
ni aabim.”

Juu yaab aah kaa gaa Yesu ki kii pu na

Yesu aah len kina na, le u nyan nima ki bor ke
binimbil ni. Bi mu aa nan gaa u ki kii. 33 Baa gaa u
ki kii, aan ni ghiin Uwumbor aabonabr Aisaya aah
nan len pu na ke,
“Uwumbor, nma pak taah len pu na?

Nma bee saah kpa mpoon pu na?”¥

39 Aisaya aah len kina na, le baa nmaa gaa Yesu
ki kii; Aisaya mu ki len ke,
40 “Uwumbor job binimbil ke bi taa li waa;
ki cha hitafal poo, bi taa bee waaliin aatataa,
ki taa fenn dan uwob ke u tii bi laafee.”S

41 Aisaya nan len kina; ba pu? u nan kan Yesu
aah nyuun sakpen pu na, le ki len waabor.

42To, Juu yaab aaninkpiib pam nan gaa Yesu ki
kii; Farisii yaab pu, le baa len lipaal ke bi gaa u
ki kii. Bi yaa len ke bi gaa u ki kii kan, Farisii
yaab ngbaan ga nyan bi mmeen aadiik ni. 43 Nima
le mok ke Juu yaab aaninkpiib ngbaan gee binib
aapak ki jer Uwumbor yaan.

Tibor aajim aah ga li bi pu na
44 Le Yesu teen ke, “Unii umok gaa mi ki kii na
kan, naa ye min baanja le u gaa ki kii, u gaa u tun
ni mi na mu ki kii. 45 Unii umok kan mi na kan, u
kan Uwumbor u tun ni mi na mu. 46 M ye nwiihnle
ki dan dulnyaa ni ke m nan woln binib aanimbil,
aan unii umok gaa mi ki kil na kan, waan ki li

} 12:38 : Lik Aisaya 53.1. § 12:40 : Lik Aisaya 6.10.

bi mbomboon ni. 47 Unii yaa njun maaliin, ki yaa
kaa kii i kan, maan ji u tibor; maa dan ke m nan
ji dulnyaa ni aanib tibor, m dan ke m gaa bi lii
la. 48 Unii umok yii mi, kaa gaa maaliin na kan,
tiwan nibaa bi ki ga mok ke waabor bii a. Kookoo
aataadaal kan, maaliin le ga mok ke waabor bii,
49 ba pu? maa len mbaa pu. Nte Uwumbor u tun
ni mi na, uma le tuk mi maah ga len pu na. 50M
bee ke unii umok kii waaliin na ga li kpa limofal li
kaa kpa ndoon na. Nima pu na, waah tuk mi pu
na, m len kina la.”

13

Yesu aah finn waadidiliib aataa pu na
1 Ni nan ye kitaak ki ga nan ji aan ki woln

Lakr-jer aajim™ daal na. Le Yesu nyi ke ni rjeer u
nya dulnyaa wee ni, ki buen Ute Uwumbor chee.
N-yoonn momok u nan gee waanib bi bi dulnyaa
nina. U gee bi mbamom Ki ti saa ndoon.
2Lenineerbijikijook aajikaar. Le kinimbor) dan
nan koo Judas Iskariot u ye Simonn aajapoon na
aasuinike ukooh Yesu. 3 Yesu nyi ke Ute Uwumbor
til u mpoon momok, ki nyi ke u nyan ni Uwumbor
chee, ki ga ki gir buen u chee la. 4U ni waadidiliib
nan kal ke bi ji tijikaar, le u fii sil, ki chuu peer
waawanpeenkaan, ki di linaapuul buu uchan ni,
5]e ki ban nnyun pa lisambil ni, ki piin ki bi finni
waadidiliib aataa, ki joo linaapuul 1i bi uchar ni
na per bitaa. ¢ Waah ti fuu Simonn Piita chee nale

* 1311 : Israel yaab nan ji Lakr-jer aajim ke bi teer buyoonn
Uwumbor nan nyan bi tinaagbiir ni, Ijipt aatin ni na. Lik Nnyam
12.1-27.

Simonn Piita bui u, “Ndindaan, sin le tee labr finn
ntaa aa?” _
7Le Yesu bui u, “Dandana, saa bee maah njani pu

na aatataa. N-yoonn choo le aa ga nan bee.”

8 Le Piita bui u, “Saan finn ntaa daalbaadaal.”

Le Yesu bui u, “M yaa kaa finn aataa kan, saan
kili ye maanii.”

9 Le Simonn Piita bui u, “Ndindaan, kina kan,
taa finn ntaa baanja. Finn gnaal ni n-yil mu.”

10 Le Yesu bui u, “Unii yaa fu nnyun kan, waan
kili ban u finn uwon, see utaa baanja le u ga finn;
ba pu? uwon momok bi chain. To, nimi le bi chain;
ni mu aa ye ni momok.” 11 Yesu nyi ke udaan u ga
kooh u na bi bi ponn ni, nima le cha u len ke naa
ye bi momok le bi chain.

12 Waah finn bitaa ti doo, ki ki peen waawan-
peenkaan, ki gir kal waakakaa chee na, le u baa
bi, “Ni bee maah na pu na aatataa aa? 13 Ni yin
mi ke Umomokr, ki ki yin mi ke Nidindaan. Nilen
mbamon la; ba pu? m ye kina la. 14To, min u ye

Nidindaan ni nimi Aamomokr na aah ﬁnn nitaa
pu na, ni nan ke ni mu li finni tob aataa kina. 1>M

mok nimi limokl la, ke ni mu li njani tob ke maah nja
nimi pu na. 16 M tuk nimi mbamon la, unaagbiija
ubaa aa jer udindaan. Unii u bi tun ni u na ubaa
aajer uniiutununa. 17Niyaa bee maah len puna
aatataa, ki yaa nani kina kan, ni ga li kpa mpopiin.

18 “Maa len ni momok pu. M nyi maah nyan bi
na aasui ni aah bi pu na, ki nyan nimi ke ni ghiin
Uwumbor Aagbar aah len pu na ke, ‘M ni unii u
kpaan ni ji lisambil ni na, uma le fii silm pu.’t 19M
tuk nimi tiwan ni kaa kee nana aabor dandana, ke

T 13:18 : Lik Ilahn 41.9.

ni yaa nan na kan, ni ga pak ke m ye maah ye u
na. 20 M tuk nimi mbamon la, unii yaa gaa maah
ga tun unii u na, u gaa mi le na. Unii yaa gaa mi
kan, u gaa Uwumbor u tun ni mi na le na.”

Yesu aah tuk bi ke bi ponn ni ubaa ga kooh u pu
na
(Matiu 26.20-25; Mak 14.17-21; Luk 22.21-23)

21Yesu aah len kina na, le usui bii sakpen. Le u
bui bi, “M tuk nimi mbamon la, ni ponn ni ubaa ga
kooh mi.”

22 Le waadidiliib lik tob, kaa bee waah len u na.
23 Waadidiliib ponn ni ubaa, u Yesu gee u na nan
ka gbok u ki ji tijikaar. 24 Le Simonn Piita di unaal
mok u ke u baa Yesu ke u len yma.

25 Le udidiir ngbaan foor duun Yesu ki baa u,
“Ndindaan, nma ye?”

26 Le Yesu bui u, “M yaa war bisaa, ki di nja tikpin
ni, ki di tii u na kan, umale na.” Waah len kina na,
le u war bisaa ki di na tikpin ni, ki di tii Judas, u
ye Simonn Iskariot aajapoon na. 27 Judas aah gaa
bisaa nghaan na, le kinimbor koo usui ni. Le Yesu
bui u, “Saah ga na pu na kan, na mala.” 28 Binib
bi nan bi ji tijikaar na ponn ni ubaa aa nyi yitaa
ni pu Yesu tuk u kina na. 29 Judas le joo jimombil
aataakor. Nima pu le bibaa dak ke Yesu tuk u ke
u buen ti daa baah ban njim aajikaar ti na la. Le
biken mu dak ke Yesu tuk u ke u buen ti tii bigiim
le nimombil.

30Judas aah gaa bisaa ngbaan na, libuul nghaan
nile u nyan kidiik ni. Ni nan ye kinyeek la.

Yesu aabh tii bi nkaal poon pu na

31Judas aah nyan na, le Yesu bui bi, “Dandana,
Uwumbor ga nyury min Unibon Aabo. M pu, le
binib ga nyur) Uwumbor. 32 Bi yaa nyury Uwumbor
m pu kan, Uwumbor mu ga nyur) mi ubaa chee. U
ga nyur mi dandana wee la. 33 Maabim, m ga li
bi ni chee ni yunn siib la. Ni ga li ban mi. Maah
nan tuk Juu yaab pu na, kina le m ki tuk ni mu
dandana, ke naan ymaa buen maah cha nin chee
na. 3¢ M tii niminkaal poon la, ke nili gee tob. Maah
gee nimi pu na, ni mu li gee tob kina. 35 Ni yaa gee
tob kan, nima le ga cha binib momok bee ke ni ye
maadidiliib.”

Yesu aah bui ke Piita ga nee u pu na
(Matiu 26.31-35; Mak 14.27-31; Luk 22.31-34)

36 Le Simonn Piita baa u, “Ndindaan, aa ga buen
la chee?”

Le Yesu bui u, “Maah cha nin chee na, saan ymaa
dii mi dandana. N-yoonn choo, le aa ganan buen.”

37 Le Piita baa u, “Ndindaan, ba pu maan nmaa
dii si dandana? M ga ymaa kpo aa pu.”

38Le Yesu baa u, “Aa ga sil ymaa kpo m puuu? M
tuk simbamon la, aa ga len nfum mutaa ke saa nyi
mi, le ukooja nin wii.”

14

Yesu le ye nsan mu cha Uwumbor chee na
1 “Ni taa cha ilandak li muk nimi. Ni gaa
Uwumbor ki kii man, ki gaa m mu ki kii man.
2 Tidir wiir Nte Uwumbor do. Ti yaa kaa ba wiir
kan, m ba ga tuk nimi. M cha m ti toor nkookoo
yaan ki kiir nimi la. 3 M yaa buen ti toor nkookoo
yaan ki kiir nimi kan, m ga gir ni, ki nan yoor nimi

buen mbaa chee, ni ti li bi maah ga li bi nin chee
na. 4Ninyi maah cha nin chee na aasan.”

5 Le Tomas bui u, “Ndindaan, taa nyi saah cha
nin chee na. Ti ga na kinye ki li nyi nsan mu cha
nima na?”

6 Le Yesu bui u, “Min le ye nsan ngbaan, ni
mbamon, ni limofal. Ubaa aan dan Nte Uwumbor
chee, see u dii mi. 7 Ni yaa ba nyi mi kan, ni ba ga
li nyi Nte Uwumbor mu. Dandana ni nyi u, ki kan

8 Le Filip bui u, “Ndindaan, mok timi Aate. Nima
le tinimbil ga gbiin.”

9Le Yesu baa u, “Filip, m bini chee ni yunn kina,
le saa bee mi ii? Unii umok kan mi na, u kan Nte
Uwumbor mule na. Ba puaabuimi ke m mok nimi
Nte? 10 M bi Nte Uwumbor ni, Nte Uwumbor mu bi
m ni. Saa pak kina aa? Maah tuk nimi iliin i na,
maa len mbaa pu. Nte Uwumbor u bi m ni na le

cha m tun waatuln. . .
11 “Ni 1i pak ke m bi Nte Uwumbor ni, Nte

Uwumbor mu bi m ni. Niyaa kaa pak maah len pu
na kan, gaa mi ki kii lituln ngbaan pu man. 12M
tuk nimi mbamon la, unii umok gaa mi ki kii na
kan, u ga tun lituln ke maah tun pu na. U mu ga
tun lituln 1i jer lituln ngbaan na; ba pu? m cha Nte
Uwumbor chee la. 13 Ni yaa mee Uwumbor tiwan
nimok maayimbil pu na kan, m ga nanaah ban pu
na tii nimi, aan binib nyuy Uwumbor, min Ujapoon
pu. 14 Ni yaa mee mi tiwan maayimbil pu kan, m
ga nanaah ban pu na tii nimi.”

Uwumbor Aafuur Nyaan aah ga fuu ni pu na
15“Niyaa gee mikan, ni ga kiimaamob, 16le m ga
mee Nte Uwumbor; le u ga tii nimi Uteter uken, uli

bini chee n-yoonn momok. 17Uma le ye Uwumbor
Aafuur Nyaan mu ye mbamon na. Dulnyaa aanib
aa ymaa gaa mu; ba pu? baa waa mu, ki mu aa nyi
mu. Nimi le nyi mu; ba pu? mu bi ni chee, ki ga li
bini ni.

18 “Maan di nimi lii nibaa. M ga gir ni ni chee.
19Ni gur siib le dulnyaa aanib aan ki kan mi. Nimi
le ga kan mi. Maah kpa limofal na, nima pu le ni
mu ga li kpa limofal. 20 Liyaadaal ngbaan le ni ga
bee ke m bi Nte Uwumbor ni, le nimu bimni,lem
mu bi ni ni.

21 “Unii umok nyi maakaal ki kii mu na, uma le
gee mi. Unii yaa gee mi kan, Nte Uwumbor ga li
gee udaan ngbaan. M mu gali gee u, ki ga di mbaa
mok u.”

221,eJudas uken na, naa ye Judas Iskariot, baa u,
“Ndindaan, ba pu aa ga di aabaa mok timi, kaan di
mok dulnyaa ni aanib?”

23 Le Yesu bui u, “Unii yaa gee mi kan, u ga Kkii
maaliin, le Nte Uwumbor ga li gee u, le ti ga dan u
chee, ki ga li bi u chee. 24 Unii yaa kaa gee mi kan,
waan kii maaliin. Maah tuk nimi iliin i na aa ye
maaliin, i ye Uwumbor u tun ni mi na aaliin la.

25 “Maah laa bi ni chee na, le m tuk nimi tibor
timina. 26 Nte Uwumbor ga tun ni Uteter, maayim-
bil pu. Uteter nghaan ye Waafuur Nyaan la. Uma
le ga mok nimi tibor momok aatataa, ki ga teer nimi
maah tuk nimi tibor timok na.

27“M tii nimi nsuudoon la. Maah kpa nsuudoon
pu na, kina le m tii nimi. Dulnyaa aawan aa ymaa
tii nimi nsuudoon ke maah tii nimi pu na. Ni taa
cha ilandak li muk nimi, ki taa san ijawaan man.
28 Nifun m len ke m ga buen ki ga ki gir ni, ni chee.

Ni yaa gee mi kan, ni ba ga li kpa mpopiin ke m
buen Nte Uwumbor chee; ba pu? Nte jer mi. 29 M
tuk nimi tiwan ni kaa kee na na aabor dandana,
ke ni yaa nan na kan, ni gaa mi ki kii. 30 Maan
ki len ni chee tibor ni yunn; ba pu? dulnyaa wee
aayidaan kinimbor le choo. Ki mu aan nymaa rja mi
nibaa. 31 M ban ke dulnyaa ni aanib bee ke m gee
Nte Uwumbor, nima le m nani waah tuk mi pu na

momok.
“Fiin, tili cha man.”

15

Yesu aah ye lisupuul bamonn pu na

1“Min le ye ndaan aasubil aasupuul bamonn na.
Nte Uwumbor le ye ukpaal u lik busub ngbaan na.
2 Tbon imok bi m pu kaa lu nisubil na, u ga per i
lii. Ibon imok lu yisubil na, u ga toor i, i moo lu
pisubil. 3 Maah tuk nimi maaliin na, ima le toor
nimi aabimbin. 4 Ni li kpaan m chee man, m mu
kpaan ni chee. Mbon yaa bi mubaa, kaa tuu busub
pu kan, mu aan nymaa lu pisubil. Kina le ni mu yaa
kaa kpaan m chee kan, naan 1ymaa li yjani tinyoor

tii Uwumbor.
5 “Min le ye lisupuul ngbaan. Le ni ye ibon.

Unii umok kpaan m chee, m mu kpaan u chee na,
udaan ngbaan nani tinyoor sakpen tii mi; ni mu
yaa kaa kpaan m chee kan, naan nmaa nja nibaa.
6 Unii yaa kaa kpaan m chee kan, u ga na yoli
ke mbon mu kaa tuu busub pu na aah kuur pu
na la. Le Uwumbor ga mee u lii ke binib aah
peei ibokuun pu ki joo tuur mmii na. 7 Ni yaa
kpaan m chee, ki yaa joo maaliin nisui ni kan,
mee Uwumbor naah ban pu na man, le u ga na

kina tii nimi. & Ni yaa nani tinyoor sakpen tii Nte
Uwumbor kan, nima le ga nyur u, ki ga mok ke ni
sil ye maadidiliib. 9 Nte Uwumbor aah gee mi pu
na, kina le m mu gee nimi. Ni li beenin ye maah
gee bi na. 10 M nani Nte Uwumbor aah tuk mi pu
na, le u beenin gee mi. Ni mu yaa yani maah tuk
nimi pu na kan, m mu ga li beenin gee nimi.

11“M tuk nimi tibor timina ke ni li kpa mpopiin
ke maah kpa pu na. M ban ke ni li kpa mpopiin
mbamom. 12Maakaal le ye ke ni li gee tob ke maah
gee nimi pu na. 13 Unii yaa kpo ujotiib pu kan,
ubaa aa ki bi, ki kpa ngeehm ki ti jer kina. 14 Ni
yaa nani maah tuk nimi pu na kan, ni ye njotiib
la. 15> Maan ki yin nimi ke bitutum; m yin nimi ke
njotiib la. Ututunn aa nyi udindaan aabor momok;
m tuk nimi tibor timok m rjun Nte Uwumbor chee
na. 16 Nimi le aa nyan mi. Min le nyan nimi, ki
siin ke ni li nani tinyoor ti ga li bi n-yoonn mu kaa
kpa ndoon na, ke ni yaa mee Nte Uwumbor tiwan
maayimbil pu kan, u ga tii nimi. 17 Ni li gee tob.
Maabh tii nimi nkaal mu na le na.”

Dulnyaa aanib aah ga li nan Yesu aanib pu na

18 “Dulnyaa aanib yaa nan nimi kan, ni li nyi ke
bi puen nan mi la, le ki nin nan ni mu. 19 Ni yaa
ba ye dulnyaa yaab kan, dulnyaa yaab ba ga li gee
nimi ke baah gee tob pu na; ni mu aa ye dulnyaa
yaab. M nyan nimi dulnyaa ni aanib aakaasisik ni,
nima le cha dulnyaa yaab nan nimi. 20 Teer man
maah nan tuk nimi pu na ke, ‘Unaagbiija ubaa aa
jer udindaan.’ Bi yaa nan ra mi falaa kan, bi ga
na ni mu falaa. Bi yaa nan kii maaliin kan, bi ga
kii nimi aaliin mu. 21 Baa nyi Uwumbor u tun ni

mi na. Nima le bi ga na nimi falaa m pu. 22M yaa
kaa ba dan dulnyaa ni ki nan tuk bi maabor kan,
baa ba ga li kpa taani; naah bi pu na, bi kpa taani;
ba pu? maah tuk bi maabor na, baan ki nymaa len
ke baa nyi ti. 23 Unii yaa nan mi kan, naa ye min
baanja le u nan, u nan Nte Uwumbor mu la. 24 M

kpa taani; naah bi pu na, bi kpa taani; ba pu? bi
kan maah tun pu na, ki nan m ni Nte Uwumbor
mok. 25 Bi nan timi kina ke ni ghiin Uwumbor
Aagbar aah len pu na ke, ‘Bi po nan mi fam la, naa
ye ke m nja bi nibaa.”™

26 “T5, Uteter na ga fuu ni. Uma le ye Nte
Uwumbor Aafuur Nyaan mu ye mbamon, ki nyan
ni Uwumbor chee na. Min le ga tun ni mu ni chee.
Muma le ga nan tuk nimi maabor. 27 Ni mu ga tuk
binib maabor; ba pu? ni nan bi m chee, maah piin
maatuln buyoonn ki nan saa dandana na.

16

1“M tuk nimi binib aah ga nan na nimi falaa pu
na, ke ni yaa nan na kan, ni taa gir puwob. 2 Bi
ga nyan nimi mmeen aadir ni; n-yoonn mbaa mu
choo, unii yaa ku nimi kan, u ga li dak ke u tun
Uwumbor aatuln le na. 3 Baa nyi Nte Uwumbor,
kaa nyi m mu. Nima le ga cha bi ja nimi kina. 4 M
tuk nimi baah ga nanimi puna, ke n-yaayoonn yaa
nan fuu ni kan, ni ga teer ke m nan tuk nimi kina.”

Uwumbor Aafuur Nyaan aatuln

* 15:25 : Lik Ilahn 35.19; 69 4.

“Maah nan bi ni chee na, nima le cha maa nan
puen tuk nimi tibor tee. 5 Dandana, m ga ki gir
buen utunnimina chee,le ni ponnniubaaaabaa
mi ke m cha la chee. 6 Maah bui ke m ga buen cha
nimi na, nima pu le nisui bii sakpen. 7 M tuk nimi
mbamon la, m yaa buen kan, ni nan ki tii nimi;
ba pu? m yaa kaa buen kan, Uteter nghbaan aan
dan. M yaa buen kan, m ga tun ni u ni chee. 8U
yaa fuu ni kan, u ga mok dulnyaa ni aanib ke bi ye
titunwanbirdam, ki ga mok bi ke m ye uninyaan
la, ki ga mok bi ke Uwumbor ga ji bi tibor. 29U ga
mok bi ke bi ye titunwanbirdam; ba pu? baa gaa
mi ki kii. 10U ga mok bi ke m ye uninyaan la; ba
pu? m ga buen Nte Uwumbor chee, le naan ki kan
mi. 11U ga mok bi ke Uwumbor ga ji bi tibor; ba pu?
u jin kinimbor ki ye dulnyaa wee ni aayidaan na
tibor.

12«“M kpa tibor pam ki ga tuk nimi; ti mu ye nnan
aabor la, naan ymaa gaa ti dandana. 13 Uwumbor
Aafuur Nyaan mu ye mbamon na yaa nan fuu ni
kan, mu ga tuk nimi mbamon momok; mu aan len
mubaa pu; mu aah nun Uwumbor chee ti na, tima
le mu ga len, ki ga tuk nimi budabu ga nan na

n-yoonn mu choo na na. ¥ Mu ga nyurn mi; mu ga

di maabor tuk nimi. 15 Nte Uwumbor aabor momok
ye maabor la. Nima le cha m bui nimi ke mu ga di

maabor tuk nimi.”
Mpombiin ni mpopiin pu
16 “Ni yaa kpee siib kan, naan ki kan mi. Le ni ki
kpee siib kan, ni ga ki kan mi.”
171Le waadidiliib bibaa baa tob, “Waah len pu na
aatataa ye kinye? U bui ke ni yaa kpee siib kan,
taan ki kan u, ni ki kpee siib kan, ti ga ki kan u, ki

bui ke u ga buen Ute Uwumbor chee. 18 ‘Ni kpee
siib’ aatataa ye kinye? Taa nyi waah len pu na
aatataa.”

19 Le u bee ke bi ban bi baa u tibor ngbaan
aatataa. Le u bui bi, “M len ke ni yaa kpee siib
kan, naan ki kan mi, ni ki kpee siib kan, ni ga ki
kan mi. Ni baa tob maah len pu na aatataa la aa?
20 M tuk nimi mbamon la, nimile ga li kaani ki wii;
dulnyaa aanib ma ga li kpa mpopiin. Ni ga li kpa
mpombiin; nimi aapombiin ngbaan mu ga nan
kpaln mpopiin. 21 Upii yaa ban u maa ubo kan, u
ga li kpa mpombiin waafalaa pu. U ti ma ubo doo
kan, waan ki teer falaa ngbaan aabor, u ga li kpa
mpopiin la; ba pu? unipoon koo ni udo. 22 Ni bi
kina le ni mu chee. Dandana, ni kpa mpombiin la.
M ni nimi ga nan ki kan tob, le ni ga li kpa mpopiin.
Ubaa aan nmaa nyan mpopiin ngbaan nisui ni.

23 “Liyaadaal ngbaan, naan ki baa mi tiwan
nibaa pu. M tuk nimi mbamon la, ni yaa mee Nte
Uwumbor tiwan nimok maayimbil pu na kan, u
ga tii nimi. 24 Naa kee mee Uwumbor tiwan nibaa
maayimbil pu, ki nan saa din. Nili mee u, le ni ga
kan, ki li kpa mpopiin mbamom.”

Yesu aah nyan dulnyaa pu na

25 “M pakl niyatanak le ki tuk nimi tibor timina.
N-yoonn choo, maan ki nakl piyatanjak tuk nimi.
M ga di iliin i diin na le tuk nimi Nte Uwumbor
aabor. 26 iyaadaal ngbaan le ni ga mee Uwumbor
maayimbil pu. Maalen ke m ga mee Nte Uwumbor
ki tii nimi; 27 uma ubaa le gee nimi; ba pu? ni gee
mi, ki pak ke m nyan niu chee. 28 To, m nyan ni Nte



JONN 16:29 Ixi JONN 17:6

Uwumbor chee, le ki dan dulnyaa ni. Dandana, m
ganyadulnyaa ni, ki gir buen Nte Uwumbor chee.”

29 Le waadidiliib bui u, “Dandana, aa len iliin i
diin na. Saa ki nakl piyatayak. 30 Dandana ti bee ke
aa nyi tiwan momok. Binib aa kee baa si, le aa bee
baah ban bi baa si pu na. Nima le cha ti pak ke aa
nyan ni Uwumbor chee.”

31Le u baa bi, “Ni sil gaa mi ki kii dandana wee
la aa? 32 N-yoonn mbaa choo, ki mu fuu ni a, le ni
momok ga yaa, ki kun, ki cha mi mbaa; m mu aa bi
mbaa, Nte Uwumbor bi m chee. 33 M tuk nimi tibor
timina ke ni li kpa nsuudoon m pu. Ni ga kan falaa
dulnyaa ni. Nili kpa lipobil man; ba pu? m nyay
dulnyaa a.”

17

Yesu aah mee Uwumbor tii waadidiliib pu na

1Yesu aahlen kina na, le u waan lik paacham, ki
bui ke, “Nte Uwumbor, n-yoonn fuunia. Nyur min
Aajapoon, le m mu nyur si Nte; 2ba pu? aa na mi
binib momok Aadindaan ke m dilimofal li kaa kpa
ndoon na, ki di tii saah tii mi binib bi na momok.
3 Sin baanja le ye Uwumbor bamonn. Binib bi nyi
si, ki nyi mi Yesu Kristo u aa tun ni u na, bima
le kpa limofal li kaa kpa ndoon na. 4 M nyuy si
dulnyaa wee ni; m tun saah tii mi lituln li na ki
doo. 5 Nte Uwumbor, dulnyaa aah kaa nan kee bi
buyoonn na, m nan bi aa chee, le aa nyury mi. Nte,
ki nyury mi kina aa chee.

6 “M mok bijab bimina saah bi pu na. Aa nyan
bi dulnyaa ni aanib ponn ni ki di tii mi la. Bi nan
ye saanib la, le aa di bi tii mi, le bi joo saaliin.

7 Dandana bi bee ke saah tii mi tiwan nimok na,
ni nyan ni aa chee la; 8 ba pu? m tuk bi saah tuk
mi tibor ti na, le bi gaa ti, ki nyi ke ni ye mbamon
ke m nyan ni aa chee, ki pak ke si le tun ni mi.

9 “M mee si tii bi. Maa mee si tii dulnyaa aanib.
M mee si tii binib bi aa tii mi na la; ba pu? bi
ye saanib la. 10 Maanib momok ye saanib la. Le
saanib mu ye maanib. Le bi nyur mi. 11 Dandana,
m choo aa chee la. Maan ki li bi dulnyaa ni; bima
le ga li bi dulnyaa ni. Nte Uwumbor u ye chain na,
aa tii mi saayimbil. Cha liyimbil ngbaan aapoon li
lik bi, bi li ye unibaan ke m ni si aah ye unibaan
pu na. 12 Maah bi bi chee buyoonn na, m lik bi
saayimbil li aa tii mi na aapoon pu la. M lik bi, le
bi ponn ni ubaa aa bee yoli, see nifam na baanja.
Waah bee fam na, ni ghiin Uwumbor Aagbar aah
len pu na. 13 Dandana m choo aa chee la. Maah
laa bi dulnyaa ni na, nima le m len aa chee tibor
timina ke bi li kpa mpopiin ke maah kpa pu na.
14 M tuk bi saaliin. Maah kaa ye dulnyaa yoo na,
kina le bi mu aa ye dulnyaa yaab. Nima le cha
dulnyaa aanib nan bi. 15> Maa mee si ke aa nyan
bi dulnyaa ni. M mee si ke aa taa cha kinimbor)
na bi nibaa. 16 Maah kaa ye dulnyaa yoo na, kina
le bi mu aa ye dulnyaa yaab. 17 Na bi chain. Cha
saaliin i ye mbamon na na bi chain. 18 Saah tun
ni mi dulnyaa wee ni pu na, kina le m mu tun bi
dulnyaa ni. 19 Bi pu le m di mbaa tii si ke bi mu li
ye saanib bi bi chain mbamom na.

20 “Maa mee si tii bijab bimina baanja. M mee si
tii binib bi ga gaa mi ki kii baaliin pu na la. 21 M
mee si ke bi momok 1i ye unibaan. Nte Uwumbor,

aabimni,lemmubiaani. Chabimulibitini, aan
dulnyaa ni aanib pak ke aa sil tun ni mi. 22 Saah tii
mi saabimbinyaan pu na, kina le m mu tii bi, aan
bi li ye unibaan ke m ni si aah ye unibaan pu na.
23M bi bi ni, le aa mu bi m ni, ke bi kpaan unibaan
mbamom, aan dulnyaa ni aanib bee ke aa tun ni
mi, ki bee ke aa gee saanib ke saah gee mi pu na.
24 “Nte Uwumbor, saah tii mi binib bi na, m
ban bi mu li bi maah bi nin chee na, ki kan saah
nyuy mi pu na; saah kaa nan kee naan dulnyaa
buyoonn na, aa nan gee mi. 25Nte Uwumbor u njani
ni yan na, dulnyaa aanib aa nyi si. Min le nyi si.
Binib bimina mu bee ke aa tun ni mi la. 26 M mok
bi saah bi pu na, ki ga li beenin mok bi, ke bi mu li
gee tob ke saah gee mi pu na, aan m mu li bi bi ni.”

18

Baah chuu Yesu pu na
(Matiu 26.47-56; Mak 14.43-50; Luk 22.47-53)
1Yesu aah len kina ki ti doo na, le u ni waa-
didiliib puur nkpen mu bi yin mu ke Kidronn na.
Isuiilu pisubil jikee na aasaak kibaa bi nima chee.
Le bi koo kisaak ngbaan ni. 2 Le Judas, u ga kooh
Yesu na, mu nyi nima chee; Yesu ni waadidiliib
nan kuuni nima chee kpala kpala. 3 Le Judas nan
di butob aajab ni bitutum bi nyan ni Uwumbor
aatotoorninkpiib ni Farisii yaab chee na, ki buen
kisaak ngbaan ni bi ti chuu Yesu. Bi nan joo ni
karyaa mam, ni tijawan. 4 Le Yesu nyi budabu ga
pauna. Le utooh binsan ni, le ki ti baa bi, “Niban
Nma?”
5> Le bi bui u, “Ti ban Yesu u ye Nasaref aatiy
aaniinala.”

Le u bui bi, “Min ye.”

Judas u kooh una mu nan si butob aajab ngbaan
chee. 6 Yesu aah len ke uma ye na, le bi sur puwob,
ki lir kitin). 7 Nima le u ki baa bi, “Ni ban nma?”

Le bi bui ke, “Yesu u ye Nasaref aatir) aanii na.”

8Le u bui bi, “M tuk nimi ke min ye. Ni yaa ban
mi kan, ni cha maadidiliib na li cha.” ® Ulen kina
ke ni gbiin waah len pu na, ke Uwumbor aah tii u
binib bi na, waa cha bi ponn ni ubaa bee fam.

10 Le Simonn Piita joo kijaak aajuk, le ki di
gaa per Uwumbor aatotoorninkpel aanaagbiija
aatafagiir. Bi yin unaagbiija ngbaan ke Malkus.
11 Le Yesu bui Piita, “Di saajuk ngbaan fu kiju-
chook ni. M taa ji falaa u Nte Uwumbor siin mi na
aa?”

Baah di Yesu buen uninkpel Anas chee pu na
12 Le butob aajab, ni baaninkpel, ni bitutum
ngbaan chuu Yesu ki buu unaal, 131e ki pue di u
buen Anas chee. Anas nan ye Kayafas aachool
la. Kayafas nan ye Uwumbor aatotoorninkpel le
libiln ngbaan, 14 ki ye uja u nan tuk Juu yaab ke ni
nan ke unibaan kpo binib momok pu na.

Piita aah nee Yesu puna
(Matiu 26.69-70; Mak 14.66-68; Luk 22.55-57)
15 Baah di Yesu buen na, le Simonn Piita
ni Yesu aadidiir ubaa paan u pu. Uwumbor
aatotoorninkpel nyi Yesu aadidiir ngbaan. Nima
le u dii Yesu ki koo ni Uwumbor aatotoorninkpel

aachiln ni. 16 Le Piita nan sil mbisamob
chee lipaal. Le Yesu aadidiir u Uwumbor

aatotoorninkpel nyi u na buen ti len usapoon
u si kil mbisamob na chee, le ki di Piita koo ni.

17 Le usapoon nghaan baa Piita, “Aa mu ye uja
ngbaan aadidiir ubaala aa?”

Le u bui u, “Maa ye.”

18 Tiwoor nan bi. Le Uwumbor aatotoorninkpel
aatutum, ni Juu yaab aatutum nan di nkoon tuur
mmii, ki si wol. Le Piita mu si bi chee, ki si wol
mmii.

Uwumbor aatotoorninkpel aah jin Yesu tibor pu

na
(Matiu 26.59-66; Mak 14.55-64; Luk 22.66-71)

19 Le Uwumbor aatotoorninkpel baa Yesu waa-
didiliib aabor, ki baa u waah mok binib pu na
aabor. 20 Le Yesu bui u, “N-yoonn momok, le m
len binib momok aanimbil ni, ki tuk bi Uwumbor
aaliin, mmeen aadir ni, ni Uwumbor Aadichal ni,
Juu yaab momok aah kuuni nin chee na. Maa len
tibor tibaa libool ni. 21 Ba na aa baa mi? Baa binib
bi yun maah len pu na ke m tuk bi kinye. Bi nyi
maah len puna.”

22 Yesu aah len kina na, le ututunn u si u chee
na di upaal faa u, le ki baa u, “Uwumbor aato-
toorninkpel chee le aa len kina aa?”

23 Le Yesu bui u, “M yaa len tibobir kan, mok
binib nghaan taah bir pu na. Maah len pu na yaa
nan kan, ba na aa faa mi?”

24 Le Anas di Yesu tun Kayafas u ye Uwumbor
aatotoorninkpel na chee. Tikululn beenin buu
unaal.

Piita aah ki nee Yesu pu na
(Matiu 26.71-75; Mak 14.69-72; Luk 22.58-62)
25 Simonn Piita aah si wol mmii pu na, le bi baa
u, “Aa mu ye waadidiliib ponn ni ubaa la aa?”
Le unee ki bui ke waa ye.

26 Le Uwumbor aatotoorninkpel aanaagbiib
ponn ni ubaa, u ye uja u Piita gaa per utafal na
aana aabo ubaa na, baa u, “Maa ba kan si Yesu
chee kisaak nghaan niii?”

27Le Piita ki nee. Libuul ngbaan ni le ukooja wii.

Pailat aah jin Yesu tibor pu na
(Matiu27.1-2, 11-14; Mak 15.1-5; Luk 23.1-5)

28 Le bi di Yesu nyan Kayafas aadichal ni, ki diu
buen kitin) nghaan aaninkpel aadichal ni, bi yin u
ke Pailat. Ninan ye lichakpitaawoln la. Juu yaab
aaninkpiib nan ban ke bi li bi chain ki ji Lakr-jer
aajim,* nima le baa nan koo ni lidichal nghaan ni.
29 Nima pu le Pailat nyan lipaal bi chee, ki ti baa bi,
“Ni galn uja ngbaan kinye?”

30 Le bi bui u, “Uja ngbaan yaa kaa ba ye
bakadaan kan, taa ba ga chuu u na aanaal ni.”

31 Le Pailat bui bi, “Nimi nibaa gaa u ki ti jiu
tibor, nimi aakaal aah dii puna.”

Le bibui u, “Taa kpa nsan ti ku unii.” 32 Baah len
kina na, ni ghiin Yesu aah nan len pu ki mok binib
waah ga nan kpo pu na.

33 Le Pailat ki labr koo lidichal na ni, le ki yin
Yesu, ki nan baa u, “Sin le ye Juu yaab aabor aa?”

34 Le Yesu baa u, “Saah len pu na, aa len aabaa
pu le aan binib le tuk si ke m ye Juu yaab aabor.”

35Le Pailatbaau, “M ye Juuyaab aaniila aa? Sin
aabaa aanib ni Uwumbor aatotoorninkpiib le di si
nannaal ni. Aagaba?”

* 18:28 : Israel yaab nan ji Lakr-jer aajim ke bi teer buyoonn
Uwumbor nan nyan bi tinaagbiir ni, Ijipt aatin ni na. Lik Nnyam
12.1-27.

36 Le Yesu bui u, “Maanaan aa ye dulnyaa wee
ni aanaan. Maanaan yaa ba ye dulnyaa wee ni
aanaan kan, maadidiliib ba gajan kijaak, Juuyaab
taa ymaa chuu mi. Maanaan aa ye dulnyaa wee ni
aanaan.”

37Le Pailat baa u, “Aa sil ye ubor la aa?”

Le Yesu bui u, “Ni ye saah len pu na. M dan
dulnyaa wee ni ke m nan tuk binib mbamon la.
Nima le cha bi ma mi. Unii umok ban mbamon na
kan, u ga kii maah len pu na.”

38 Le Pailat baa u, “Mbamon ye kinye?”

Baabh len ke bi ga ku Yesu pu na
(Matiu 27.15-31; Mak 15.6-20; Luk 23.13-25)
Pailat aah len kina na, le u ki nyan lipaal Juu
yaab chee, ki ti bui bi, “Maa kan waataani ubaa.
39 Nimi aakaal le ye ke m nyan unaagbiija ubaa lii
Lakr-jer aajim yoonn. Ni ban ke m di Yesu, u ye
Juu yaab Aabor na lii ii?”
40 Le bi teen, “Taa di uja ngbaan lii. Di Barabas
lii.” Barabas nan ye ufifiir la.

19

1Le Pailat di Yesunawaatob aajab aanaal ni ke bi
lue u yinaalab. 2 Le bi luu ikokon aayikpupuk ki di
chin u, ki di libokumaln peen u, 31e ki choo ki nan
dooni u, ki bui u, “Juu yaab Aabor, aa doon aa?” le
ki joo binaal ghaa u.

4 Le Pailat ki nyan lipaal, ki ti bui Juu yaab, “M
ga di u nyan ni lipaal ni chee, aan ni bee ke maa
kan waataani ubaa.” 5 Le Yesu nyan ni lipaal, ki
beenin chik ikokon aayikpupuk ki pee libokumaln
nghaan. Le Pailat bui bi, “Lik man, uja ngbaan so.”

6 Uwumbor aatotoorninkpiib ni baatutum aah
kan u na, le bi teen ke, “Kpaa u ndopuinkoo pu,
kpaa u ndopuinkoo pu.”

Le Pailat bui bi, “Niminibaa kpaa u ndopuinkoo
pu man. Maa kan waataani ubaa.”

7 Le bi bui u, “Ti kpa nkaal la. Nkaal ngbaan
aah dii pu na, u neer nkun; ba pu? ulen ke u ye
Uwumbor Aajapoon la.”

8 Pailat aah nun ke Yesu bui ke u ye Uwumbor
Aajapoon na, le ijjawaan moo chuu u. °Le u ki gir
koo lidichal ngbaan ni, ki ti baa Yesu, “Aa nyan ni
la chee?”

Le Yesuaalentibaa. 10Le Pailatbaa u, “Saan gar
mi tibaa aa? Linyi. M kpa mpoon, ki ga nmaa di
si lii, ki kpa mpoon ki ga nmaa kpaa si ndopuinkoo
pu.”

11 Le Yesu bui u, “Uwumbor yaa kaa tii si mpoon
kan, saan nmaa li kpa mpoon ki ja mi nibaa. Nima
pu na, unii u di mi ya aayaal ni na, waatunwanbir
jer siyaan.”

12Waah len kina na, nima le Pailat ban ke u di
u lii; le Juu yaab teen ke “Aa yaa di uja ngbaan lii
kan, saa ye Uborkpaan Siisa aajo; unii umok len ke
u ye ubor na, u ye Siisa aadin la.”

13 Pailat aah nun kina na, le u ki nyan Yesu
lipaal ki ti kal ubojir aajal pu, bi yin nima chee ke
“Ntakpateer paab.” Juu yaab aaliin ponn ni, bi yin
nima chee ke “Gabata.” 14 Ninan ye Lakr-jer aajim
yoonn la. Liyaadaal ngbaan nan ye kitaak ki ga ji
ki woln Juu yaab aakpaakool daal na la. Ni nan
ye kichakpiik ni, ki naahn tikur tiloob yoonn. Le
Pailat bui Juu yaab, “Lik man, nimi aabor s5.”

15 Le bi teen, “Nyan u nima, nyan u nima, kpaa
u ndopuinkoo pu.”

Le Pailat baa bi, “M di nimi aabor kpaa
ndopuinkoo pu uu?”

Le Uwumbor aatotoorninkpiib bui u, “Taa ki
kpa ubor ubaa ki kpee Siisa pu.”

16 Baah len kina na, le u di Yesu nja binaal ni, bi ti
kpaa u ndopuinkoo pu.

Baah kpaa Yesu ndopuinkoo pu pu na
(Matiu 27.32-44; Mak 15.21-32; Luk 23.26-43)

Le bi gaa u, 17 ki cha u yoor waadopuinkoo, le
bi di u nyan Kkitiyy ponn ni, ki buen nibaa chee, bi
yin nima chee ke “Kiyikpar aapepel.” Juu yaab
aaliin ponn ni, bi yin nima chee ke “Golgota.” 18Le
butob aajab ngbaan kpaa u ndopuinkoo pu nima
chee, le ki kpaa bijab bilee mu idopuinkee pu. Bi
kpaa ubaa unangan wob, ki kpaa uken unangii wob.
Le Yesu nan bi bikaasisik ni. 19 Pailat nan nmee
nnmeen ke, “Yesu u ye Nasaref aatin aanii, ki ye
Juu yaab Aabor na,” le ki di yymeen nghaan tam
waadopuinkoo pu. 20Ninmee Juuyaab aaliin ponn
ni, ni Rom yaab aaliin ponn ni, ni Griik yaab aaliin
ponn ni. Baah nan kpaa Yesu ndopuinkoo pu nin
chee na aa daa Kkitin) ni, nima pu na, Juu yaab
pam le nan karn nymeen ngbaan. 21 Le Juu yaab
aatotoorninkpiib bui Pailat, “Taa nmee ke u ye Juu
yaab Aabor. Nmeen ke uma le len ke u ye Juu yaab
Aabor”

221,e Pailat bui bi, “Maah nymee pu na, ni nmee a.”

23 Le butob aajab bi kpaa u ndopuinkoo pu na
yakr waawanpeenkaan nfum munaa, bima binib
binaa; le ki yoor waakpalk mu. Kikpalk ngbaan

nan ye litamuln, kaa kpa baah nal nin chee na.
24 Nima pu le bi bui tob, “Taa cha ti kar kikpalk
ngbaan. Cha ti too inaan, ki lik ke ulau ga ji ki.”
Baah na pu na, ni gbiin Uwumbor Aagbar aah len
pu na ke:
“Bi di maawanpeenkaan yakr tii tob,

ki too inaan maakpalk pu.”*
Nima le cha butob aajab ngbaan na kina.

25 Le Yesu aana, ni unawaa, ni Mari u ye Klopas
aapuu na, ni Mari Magdalene, nan si ghok Yesu
aadopuinkoo. 26 Le Yesu kan una ni waadidiir uu
geeunasigboku. Leubuiuna, “Nna, lik, aajapoon
so,” 27 ]e ki bui waadidiir ngbaan mu, “Lik, aana
so.” Liyaadaal ngbaan, le udidiir ngbaan di Yesu
aana koon waachiln ni.

Yesu aah kpo puna
(Matiu 27.45-56; Mak 15.33-41; Luk 23.44-49)

28 Le Yesu bee ke u tun waatuln doo a. Le u bui
ke, “Nnyunyuu chuu mi.” Waah len kina na, ni

gbiin Uwumbor Aagbar aah len pu na.

29 Le tiwanyukaan ni moon na gbii lisambil ki si
nima chee. Le bi di nkiisuk bon ni ni, ki di a ndo
pu, ki di na umob ni ke u moor. 30 Waah moor ni
na, le u bui ke, “Maatuln doo a,” le ki gaa tiin, ki
cha waawiin nyan, le u kpo.

Baah saa Yesu aasikakl pu na
31 Ni nan ye kitaak ki ga woln Juu yaab aafuur
daal na la. Likpaakool daal nghaan nan ye nwiin
sakpiin daalla. Nimale Juuyaab aa ban ke jinikpol
li beenin bi idopuinkee pu likpaakool daal. Nima
le bi bui Pailat ke u cha waajab ti ghaa kool bitaa,

* 19:24 : Lik Ilahn 22.18.

aan bi kpo mala, aan bi chuu nyan bi idopuinkee
pu. 32 Le waajab dan nan ghaa kool bijab bi lee
idopuinkee pu Yesu chee na aataa. Bi gbaa kool
ubaa aataa, ki ti ghaa koo uken mu aataa. 33Baah
ti fuu Yesu chee na, bi mui u kpo a, nima le baa
gbhaa kool utaa. 34 Le butob aaja ubaa di kigbalk
saa Yesu aasikakl. Libuul ngbaan ni, le nsin ni
nnyun nyan. 35 Uja u kan kina na tuk binib waah
kan pu na, aan ni mu tii naadii. Waah len pu na, ti
ghii. U nyi ke ulen mbamon la. 36 Bi nja Yesu kina
ke ni ghiin Uwumbor Aagbar aah len pu na ke,
“Waakpab ponn ni libaa aan koo.”T 37 Uwumbor
Aagbarn ki len ke, “Bi ga lik uja u bi saa una.”*

Baah sub Yesu pu na
(Matiu27.57-61; Mak 15.42-47; Luk 23.50-56)
38 To, Josef, u nan ye Arimatea aatir) aanii na,
mu nan bi nima. U nan ye unii u dii Yesu na, ki
mu san Juu yaab ijawaan, kaa cha binib nyi. Uja
nghaan nan buen ti mee Pailat ke u cha u nyan
Yesu aawon ndopuinkoo pu. Le Pailat kii. Le u
buen ti nyan u ndopuinkoo pu. 39 Nikodemus, u
nan dan Yesu chee njan kinyeek na, mu nan fuu
ni, ki joo ni tulalee. Ninan ye tulalee u bi yin u ke
mir na, ni tulalee u bi yin u ke alos na, aan bi di
I)mal tob ni la. Tulalee ngbaan aanyunyuun ga pii
botomon. 40 Le bi di likekenyaan ni tulalee ngbaan
poo Yesu aawon. Juu yaab yaa ban bi sub linikpol
kan, bi nani kina la. 41 Baah kpaa Yesu nin chee
na, nisubil aasui aasaak kibaa nan bi nima. Bi nan
ghbii kitakpalur) kibaa nima chee. Baa nan kee sub

T 19:36 : Lik Nnyam 12.46; Nkahm 9.12; Ilahn 34.20. i 19:37 :
Lik Sekaria 12.10.

unii ubaa ki ponn ni. 42 Kitakpalun ngbaan aah
kaa daa nima chee na, le bi di Yesu aawon ti sub
ki ponn ni. Ni nan ye kitaak ki ga woln Juu yaab
aakpaakool daal na la.

20

Yesu aa ki bi likaakul na ni
(Matiu 28.1-8; Mak 16.1-8; Luk 24.1-12)

1 Juu yaab aakpaakool daal aah jin ki woln ki-
taak na, le Mari Magdalene buen likaakul ngbaan
chee. Ni nan ye lichakpitaawoln, ki laa boon.
Waabh ti fuu likaakul chee na, le u kan ke litakpal li
binan di ler likaakul aamob na, aa ki bi. 2Le usan

buen Simonn Piita ni Yesu aadidiir uken u Yesu
gee u na chee, le ki ti bui bi, “Bi nyan Tidindaan

aawon likaakul ni a. Taa nyi baah di ti na nin chee
na.”
3 Le Piita ni Yesu aadidiir uken ngbaan fii san

buen likaakul ngbaan chee. 4 Le Yesu aadidiir
uken ngbaan san jer Piita ki puen fuu li chee, 5le
ki ti boon ki gbuun lik, ki mui yjikeken ngbaan le do.
Waa koo likaakul na ni. 6 Le Simonn Piita, u paan
ni puwob na mu fuu ni, le ki koo likaakul na ni, ki
mui njikeken ngbaan do. 7U mui likekeln li bi nan di
poo uyil na kpab, ki do libaa. 8 Le Yesu aadidiir u
puen fuu ni likaakul chee na mu koo, ki kan, le ki
tiilnaadii. 9Baa nan kee bee Uwumbor Aagbar aah
len pu na aatataa, ke Yesu ga fikr nkun ni. 10 Le bi
gir kun.

Yesu aah di ubaa mok Mari Magdalene pu na
(Matiu 28.9-10; Mak 16.9-11)
11T5, Mari nan beenin si likaakul na chee ki wii.
Waah si wii na, le u boon ki ghuun lik li ponn

ni, 12 le ki kan Uwumbor aatuuntiib bilee bi pee
tiwanpiln na ka Yesu aawon aah ba donin chee na.
Ubaa nan ka uyil aah ba bi ni wob na, le uken mu
ka utaa aah ba bi ni wob na. 13 Le bi baa u, “Upii,
ba nasi aa wii?”

Le u bui bi, “Bi nyan Ndindaan aawon la. Maa
nyi baah di ti na nin chee na.”

14Waah len kina na, le u fenn lik upuwob, ki mui
Yesu si, kaa nyi ke Yesu ye. 15 Le Yesu baa u, “Upii,
ba nja siaa wii? Aa ban nyma?”

Mari nan nyi ke uja u kii kisaak na ye. Le u bui
u, “Maaninkpel, aa yaa di waawon 1ja nin chee na
kan, mok mi, m ti yoor.”

16 Le Yesu bui u ke, “Mari.”

Le u fenn, ki bui u Juu yaab aaliin ni ke,
“Raboni.” Naatataa le ye ke “Umomokr.”

17 Le Yesu bui u, “Taa meeh mi. Maa kee
buen paacham, Nte Uwumbor chee. Li cha ki
ti tuk nnaabitiib ke m cha paacham, Nte u ye
Maawumbor na chee la, u ye ni mu Aate, ki ye ni

mu Aawumbor na.” _ _
18 Le Mari Magdalene buen ti tuk bi, “M kan

Tidindaan a,” le ki tuk bi Yesu aah tuk u tibor ti na.

Yesu aah di ubaa mok waadidiliib pu na
(Matiu 28.16-20; Mak 16.14-18; Luk 24.36-49)
19T5, Juu yaab aakpaakool daal aah jin ki woln
kitaak na aajook le Yesu aadidiliib bi kidiik ni, ki
lan; ba pu? bi nan san Juu yaab ijawaan. Le Yesu
dan nan sil bikaasisik ni, le ki bui bi, “Ni li kpa
nsuudoon man.” 20 Waah len kina na, le u taln
unaal ki mok bi baah nan kpaa uyaal ponn ni ipiin
puna, le ki mok bi baah nan saa usikakl kighalk pu
na. Waadidiliib aah kan u na, le bi kpa mpopiin

pam. 21 Le u ki bui bi, “Ni li kpa nsuudoon man.
Nte Uwumbor aah tun ni mi pu na, kina le m mu
tun nimi.” 22Waah len kina na, le u fuurlii bipu, le
ki bui bi, “Gaa Uwumbor Aafuur Nyaan man. 23 Ni
yaa dicha pinn binib baatunwanbir kan, bi ga kan
chapinn. Ni yaa kaa di cha pinn bi kan, baan kan
chapinn.”

Yesu aah tuk Tomas pu na

24 Tomas, u bi yin u ke Kijaan, aan u ye Yesu
aadidiliib kipiik ni bilee ponn ni ubaa na, aa nan
bi bikaasisik ni buyoonn Yesu dan na. 25 Le Yesu
aadidiliib biken tuk u, “Ti kan Tidindaan a.”

Le u bui bi, “M yaa kaa kan baah nan kpaa urnaal
ponn niipiin pu na aabue, ki di nnyjanbik baan rjibue
nghaan ponn ni, ki di graal baan baah nan saa
usikakl kigbalk pu na aabuer ponn ni kan, maan
pak naah len puna.”

26 To, le iwiin iniin jer. Le Yesu aadidiliib nan ki
bi kidiik ni. Tomas mu nan bi bi chee. Bi nan lay
kidiik a. Le Yesu dan nan sil bikaasisik ni, le ki bui
ke, “Ni li kpa nsuudoon man,” 27 le ki bui Tomas,
“Diaananbik baan nraal aabue ponn ni, ki di aaraal
baan nsikakl aabuer mu ponn ni, aan ki gaa mi ki
kii, aan ki taa ki beeni.”

28 Tomas nan bui u, “Aa ye Ndindaan ni

Maawumbor la.” . .
29 Le Yesu bui u, “Saah kan mi na le aa gaa mi ki

kii. Uwumbor aanyoor bi binib bi kaa kan mi aan
ki gaa mi ki kii na pu.”
Nitaa nji pu bi nmee kigban kee na

didiliib aanimbil ni. Ni momok mu aa bi kigbay

kee ni. 31 Bi ymee nimina ke ni pak ke Yesu le ye
Kristo u gaa timi lii na, ki ye Uwumbor Aajapoon.
Niyaa gaa u ki kii kan, u pu le ni ga li kpa limofal.

21

Yesu aah ki di ubaa mok waadidiliib pu na

1 Nee aapuwob le Yesu di ubaa mok waadidiliib
nnyusakpem chee, bi yin mu ke Tiberias (ki ki
yin mu ke Galilee). Kina le u nan di ubaa mok
bi. 2 Simonn Piita ni Tomas u bi yin u ke Kijaan
na, ni Natanael u nyan ni Kana aatir) ki bi Galilee
aatin ni na, ni Sebedee aajapotiib bilee na, ni Yesu
aadidiliib bilee biken nan bi tob chee. 3 N-yoonn
ngbaan le Simonn Piita bui bi, “M cha m ti chur
jjanla.”

Le bi bui u, “Ti mu ga dii si.” Le bi buen ti koo
bunob ni, ni di ti woln, baa kan nibaa.

4 Nwiin aah laa puu ni na, le Yesu sil nnyun
aagbaan. Bididiliib ngbaan aa nan nyi ke Yesu ye.
5Le ubaa bi, “Binachipom, naa kan ijan aa?”

Le bibui u, “Taa kan.”

6 Le u bui bi, “Di kipook ngbaan di mee burob
aanangii wob man, le ni ga kan.” Le bi mee ki chuu
ijan pam, le kaa nmaa yoor.

7 Le Yesu aadidiir u Yesu gee u na bui Piita,
“Tidindaan ye.” Baah nan bi ban ijan na, bi nan
yii yikpatambinn baanja la. Simonn Piita aah nun
ke Tidindaan ye na, le u yoor waabokul ki di peen,
le kilir nnyun ni ki cha u chee. 8Waadidiliib bi gur
nanan biburgob ngbaan nikidar kipook ki gbiiijan
na, ki choo nnyun aaghaan. Nnyun aagbaan aa
nan daa. Ni naahn pisar) ikui ilee la. 2 Baah ti fuu

nnyun aagbaan ki nyan burob nina, bi mui nkoon
aamii bi, ujan pu mu ni, le boroboro mu bi. 10Le
Yesu bui bi, “Li joo ni naah chuu ijan i na ngem.”

11 Le Simonn Piita ki koo bunob na ni ki ti gbiln
kipook na, ki joo dar cha n-ghaan. Kipook ngbaan
nan gbhii jjan sakpiin. Ijan ngbaan nan ye nkub
ni piiymu ni itaa. Yaah po wiir kina na, kipook
ngbaan aa nan kar. 12 Le Yesu bui bi, “Dan nan ji
man.” Waadidiir ubaa aa nan kaa u baa u, “Sigma
ye?” ba pu? binyi ke Tidindaan ye. 13 Le Yesu dan
nan yoor boroboro ni ijan ki di tii bi.

14 Yesu aah nan fikr nkun ni ki joo ubaa mok
waadidiliib na, nimina le nan nja taataa.

Yesu aah tuk Piita pu na

15 Baah jin tijikaar ngbaan doo na, le Yesu baa
Simonn Piita, “Simonn, Jonn aajapoon, aa gee mi
ki jer tiwan nimina aa?”

Le ubui u, “Ndindaan, een, aa nyi ke m gee si.”

Le Yesu bui u, “Kpiin maapihbi,” 16]1e ki ki baau
lelee, “Simonn, Jonn aajapoon, aa gee mi ii?”

Le u ki bui u, “Ndindaan, een, aa nyi ke m gee si
la.”

Le Yesu bui u, “Li kii maapiih,” 17 le ki ki baa u
taataa, “Simonn, Jonn aajapoon, aa gee miii?”

Le Simonn Piita aasui bii; ba pu? u nan baa
u nfum mutaa mok, “Aa gee mi ii?” Le u bui u,
“Ndindaan, aa nyi tiwan momok. Aa nyi ke m gee
si.”

Le Yesu bui u, “Kpiin maapiih. 18 M tuk si
mbamon la, saah nan ye unachipoon na, aa nan
peeni saawanpeenkaan, ki chaa saah gee nin chee
na. Aa yaa ti por kan, aa ga taln aagaal, unii ubaa

le ga peen si, ki yoor si buen saah kaa gee nin chee
na.” 19U nan bui Piita kina ke u mok u, uma Piita
aah ga kpo ki nyury Uwumbor pu na. Waah len
kina na, le u bui u, “Li dii mi.”

20 Le Piita fenn upuwob, ki kan Yesu aah gee
waadidiir u na paa ni bi pu. Waadidiir ngbaan
ye unii u nan foor duun Yesu, baah nan bi ji tijiir
buyoonn na, ki nan baa u ke, “Ndindaan, yma ga
kooh si?” na. 21 Piita aah kan u paani bipuwob na,
le u baa Yesu, “Ndindaan, ba ga na uja wee?”

22Le Yesu bui u, “M yaa gee ke u li bi ki nan saa
buyoonn m ga nan gir ni na kan, ti ye saabor aa?
Li dii mi.”

23 Nima le Yesu aanib bui ke waadidiir ngbaan
aan kpo. Yesu ma aa bui ke waan kpo, u po bui le
ke, “M yaa gee ke u li bi ki nan saa buyoonn m ga
nan gir ni na kan, ti ye saabor aa?”

24 Waadidiir ngbaan le ye unii u tuk binib tibor
tee, ki nmee ti kigbarn kee ni na. Ti bee ke waah len
pu na ghii.

25 Tiwan pam aaboy) le Yesu na, bi mu aa nymee
ni momok. Bi yaa ba ymee ni momok kan, maa dak
ke biba ga kan mpaan dulnyaa ni ki bil baah nymee
tighann ti na.

